


ᐅᐱᒍᓱᒃᑐᑕ ᑲᓇᑕ ᐱᐅᓂᖅᐹᕆᑎᓪᓗᓂᐅᒃ ᐃᓕᒃᓯᓐᓄᑦ ᑐᓂᕙᕗᑦ 
ᓄᓇ ᐊᒻᒪᓗ ᐃᓕᖅᑯᓰᑦ ᑲᑎᓯᒪᒻᒪᑎᒃ ᑲᓇᑕᐅᑉ ᐱᖅᑯᓯᕆᓚᐅᖅᑕᖓᓄᑦ 
ᐊᒻᒪᓗ ᑲᓇᑕᒥᐅᑕᐅᓂᕐᒧᑦ. ᓄᓇᑦᑎᐊᕚᓗᒃᑕ ᐊᔪᖅᓴᖏᓐᓂᖓ 
ᖃᐅᔨᒪᔭᐅᑦᑎᐊᖅᐳᑦ ᐱᓕᕆᖃᑎᒌᓐᓂᒃᑯᑦ ᓴᐳᔾᔭᐅᓯᒪᓂᒃᑯᑦ ᓄᓇᐃᑦ 
ᑐᑭᓯᕙᓪᓕᐊᖁᓪᓗᑕ ᓄᓇᖓᓂᒃ, ᐃᓄᖏᓐᓂᒃ ᐊᒻᒪᓗ ᐱᕙᓪᓕᐊᔪᓂᒃ 
ᑲᓇᑕᐅᑉ ᐋᖅᑭᒃᓯᒪᓂᖓᓄᑦ.  
ᐃᓚᖏᑦ ᑭᖑᖅᕕᖅᑕᐅᒍᓐᓇᖏᓚᑦ ᐊᒻᒪᓗ, ᑕᐃᒪᐃᒻᒪᑦ, ᐃᑲᔪᖅᑐᐃᓂᕆᔭᓯ 
ᐱᒻᒪᕆᐅᕗᖅ ᓴᐳᔾᔭᐅᓯᒪᓂᖏᒍᑦ ᐊᕙᑎ ᐊᒻᒪᓗ ᐃᖅᑲᐅᒪᓇᕐᓂᖏᓐᓄᑦ 
ᑖᒃᑯᐊ ᓄᓇᐃᑦ ᐊᒻᒪᓗ ᓇᓗᓇᐃᒃᑯᑕᖏᑦ ᓯᕗᓂᒥᓂᖅᑕ, ᑲᔪᓯᓂᐊᕐᒪᑕ, 
ᓱᕐᕋᔪᐃᑦᑐᒃᑯᑦ ᐊᒻᒪᓗ ᐆᒪᑦᑎᐊᑐᒃᑯᑦ, ᓯᕗᓂᑦᑎᓐᓄᑦ.  
ᓇᒻᒥᓂᖅ ᖃᐅᔨᕙᓪᓕᐊᒃᒋᑦ ᐊᒥᓲᔪᑦ ᑲᒪᓇᖅᑐᐃᑦ, ᖃᐅᔨᕙᓪᓕᐊᔭᒃᓴᐃᑦ 
ᐊᒻᒪᓗ ᐃᓕᑉᐹᓕᕈᑎᒋᔪᓐᓇᖅᑕᑎᑦ ᐃᓕᓐᓂᒃ ᐅᑕᖅᑭᔪᑦ ᑲᓇᑕᐅᑉ 
ᒥᕐᖑᐃᓯᖅᕕᖏᓐᓂ, ᐃᑦᑕᕐᓂᓴᐃᑦ ᓄᓇᐃᑦ, ᐃᑦᑕᕐᓂᓴᐃᑦ ᐃᑮᑦ ᐊᒻᒪᓗ 
ᐅᖑᒪᔭᐅᔪᑦ ᐃᒪᐃᑦ. ᐃᑲᔪᓚᐅᖅᑎᒍᑦ ᖃᓄᐃᖏᑦᑎᐊᖅᑎᓪᓗᒋᑦ ᐊᒻᒪᓗ    
– ᐱᑦᔪᑎᒋᓪᓗᒋᑦ, ᐱᑦᔪᑎᒋᓪᓗᑕ.  

ᑐᙵᕕᕗᑦ 
ᑲᓇᑕᒥ ᒥᕐᖑᐃᓯᖅᕕᒃᑯᑦ ᑐᙵᕕᖃᑉᐳᑦ ᑕᒪᒃᑯᐊ ᑲᓇᑕᐅᑉ ᐃᓗᐊᓂ ᒥᕐᖑᐃᓯᖅᕖᑦ, 
ᐃᑦᑕᕐᓂᓴᖃᑦᑐᐃᑦ ᓄᓇᐃᑦ ᐊᒻᒪᓗ ᐊᓯᖏᑦ ᐃᑦᑕᕐᓂᓴᖃᑦᑐᐃᑦ ᓴᐳᔾᔭᐅᓯᒪᓗᑎᒃ 
ᐊᒻᒪᓗ ᐊᑐᖅᑕᐅᒍᓐᓇᕐᓗᑎᒃ ᒫᓐᓇᐅᔪᒧᑦ ᐊᒻᒪᓗ ᑭᖑᕚᕆᔭᐅᔪᓄᑦ. 
ᑖᒃᑯᐊ ᑲᓇᑕᓗᒃᑖᒥ ᐱᒻᒪᕆᐅᔪᒃᑯᑦ ᑑᑭᖃᒻᒪᑕ ᑲᓇᑕᐅᑉ ᓄᓇᖃᕐᓂᖓᓂᒃ ᐊᒻᒪᓗ 
ᓇᓗᓇᐃᖅᓯᓯᒪᓪᓗᑎᒃ ᑲᓇᑕᐅᑉ ᓄᓇᖓᓂᒃ ᐊᒻᒪᓗ ᐃᓕᖅᑯᓯᑐᖃᒻᒧᑦ ᑲᓇᑕᒥ 
ᐱᒃᑯᒋᔭᐅᔪᓄᑦ, ᐃᓕᓴᕐᓇᐅᑎᒧᑦ, ᐊᒻᒪᓗ ᐅᐱᒍᓱᓐᓂᕐᒧᑦ. 

ᑐᙵᓱᒃᑎᑦᑎᓂᖅ

ᐸᖅᑭᔭᐃᓂᖅ ᑲᓇᑕᐅᑉ ᐃᓗᐊᓂ ᓄᓇᓂᒃ ᐱᒃᑯᓇᖅᑑᔪᓂᒃ
ᑲᓇᑕᒥ ᒥᕐᖑᐃᓯᖅᕕᒃᑯᑦ ᐅᐱᒍᓱᑉᐳᑦ ᐱᓕᕆᐊᖃᕐᓂᕐᒥᓂᒃ 
ᐸᖅᑭᒃᓯᓂᒃᑯᑦ ᐊᒻᒪᓗ ᐊᑐᐃᓐᓇᐅᑎᑦᑎᓂᒃᑯᑦ ᑲᓇᑕᓕᒫᒥ ᓄᓇᐅᑉ 
ᐊᒻᒪᓗ ᐃᓕᖅᑯᓯᖅᑎᒍᑦ ᐊᓐᓂᓇᕐᓂᖏᓐᓂᒃ  - ᐊᖏᔪᐊᓗᒻᒥᒃ 
ᓄᓇᓕᕆᓂᕐᒥᒃ ᐊᒻᒪᓗ ᐃᓕᖅᑯᓯᖅᑎᒍᑦ ᐊᓐᓂᓇᕈᑎᐅᔪᓂᒃ – 
ᐱᖃᓯᐅᑎᓪᓗᒍ ᒥᕐᖑᐃᓯᖅᕖᑦ, ᐃᑦᑕᕐᓂᓴᓖᑦ ᓄᓇᐃᑦ, ᐊᒻᒪᓗ ᐃᒪᐃᑦ 
ᐸᖅᑭᔭᑦᑕᐅᒥᔪᑦ. ᑕᒪᕐᒥᒃ, ᓇᓗᓇᐃᖅᓯᔪᑦ ᐊᒃᑐᐊᖃᑎᒌᓐᓂᖏᓐᓂᒃ 
ᐸᖅᑭᒃᓯᓂᒃᑯᑦ ᓄᓇᒥᒃ ᐊᒻᒪᓗ ᐃᖅᑲᒋᔭᐅᑦᑎᐊᓂᖓ 
ᐃᓕᖅᑯᓯᑐᖃᐅᔪᑦ. 

ᒥᕐᖑᐃᓯᖅᕖᑦ ᐊᒻᒪᓗ ᐃᒪᐃᑦ ᐸᖅᑭᔭᖅᑕᐅᔪᑦ ᓴᐳᔾᔨᒻᒪᑕ 
ᓅᓇᐅᑉ ᐋᖅᑭᒃᓯᒪᓂᖓᓂᒃ, ᐃᒪᖅ ᐊᒻᒪᓗ ᐆᒪᔪᖏᑦ ᑲᓇᑕᐅᑉ 
ᐊᖏᔪᖅᔪᐊᕐᕌᓗᓂᖓᓂᒃ ᐊᒻᒪᓗ ᐊᑦᔨᒌᖏᑦᑐᓂᖓᓂᒃ. 
ᐃᑦᑕᕐᓂᓴᖅᑕᖃᕐᑐᑦ ᓄᓇᐃᑦ ᖃᐅᔨᒪᔭᐅᔾᔪᑎᒋᔭᐅᒻᒪᑕ 
ᐃᓄᖏᓐᓂᒃ ᐊᒻᒪᓗ ᖃᓄᐃᓕᐅᕈᑕᐅᕙᑦᑐᒥᓂᕐᓂᒃ ᓄᓇᑦᑎᓐᓂ. 
ᒥᕐᖑᐃᓯᖅᕕᒃᑯᑦ ᖁᑦᑎᓂᖅᐹᕆᔭᖓ ᓯᕗᓪᓕᐅᔾᔨᓂᖏᑎᒍᑦ 
ᓱᕋᑦᑎᕐᑕᐅᑦᑕᐃᓕᒪᑎᑦᑎᓪᓗᑎᒃ ᒥᕐᖑᐃᓯᖅᕕᓂᒃ ᐊᒻᒪᓗ ᓄᓇᒥᓂᕐᓂᒃ 
ᐃᓄᓐᓄᑦ ᐊᑐᖅᑕᐅᖃᑦᑕᕐᓂᖏᑎᒍᑦ ᐊᒻᒪᓗ ᓱᕐᕋᔅᓯᒪᓂᐊᖏᒻᒪᑕ, 
ᖃᓄᐃᖏᑎᐊᕐᓗᑎᓪᓗ ᐊᒻᒪᓗ ᐃᓗᐃᑦᑑᓗᑎᒃ, ᓯᕗᓂᑦᑎᓐᓄᑦ. 

ᐃᕝᕕᑦᑕᐅᖅ ᐃᑲᔪᖃᑕᐅᒍᓐᓇᕆᕗᑎᑦ ᑲᓇᑕᐅᑉ ᐃᓚᖏᓐᓂᒃ 
ᐱᒃᑯᒋᔭᐅᔪᓄᑦ ᓄᓇᖁᑎᖏᓐᓄᑦ. ᐱᓱᓐᓇᔮᕐᓗᑎᑦ ᓄᓇᒃᑯᑦ 
ᕿᒥᕐᕈᑎᓪᓗᑎᑦ ᑲᒪᓇᖅᑐᖏᓐᓂᒃ ᐊᒻᒪᓗ ᐱᐅᓂᐊᓗᐊᓂᒃ 
ᑲᓇᑕᐅᑉ. ᐃᖅᑲᒋᓗᒋᑦ ᐊᒻᒪᓗ ᖁᕕᐊᒋᓗᒋᑦ ᐱᖅᑯᓯᑐᖃᖏᓐᓂᑦ 
ᓄᓇᕗᑦ ᓄᓇᓕᓐᓅᖃᑦᑕᑎᓪᓗᑎᑦ. ᐱᒻᒪᕆᐅᒥᔪᖅᑕᐅᖅ 
ᐃᑲᔪᕐᓂᕆᔭᐃᑦ ᑲᔪᓯᓂᖃᑦᑎᐊᕐᑎᓪᓗᒍ ᓴᐳᔾᔭᐅᓯᒪᓂᖓ 
ᐊᒻᒪᓗ ᐊᓕᐊᓇᐃᒋᔭᐅᖃᑦᑕᕐᓂᖓ ᑲᓇᑕᐅᑉ ᓄᓇᖓ ᐊᒻᒪᓗ 
ᐃᓅᓯᕆᔭᐅᓯᒪᔪᖅ. 

ᑕᑯᔭᒃᓴᖅᑕᓕᒻᒪᕆᐊᓗᒃ ᐊᒻᒪᓗ ᐱᔭᒃᓴᓕᒻᒪᕆᐊᓘᓪᓗᓂ 
ᕿᒥᕐᕈᒍᒪᕕᑦ ᐊᒥᓲᖏᑦᑐᓄᑦ ᐳᓚᕋᑎᓄᑦ ᐅᐸᑦᑕᐅᖃᑦᑕᖅᑐᒥᒃ ᐊᕐᕌᒍᑕᒫᑦ 
– ᐅᖓᓯᑦᑐᒦᑦᑐᓄᑦ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ. ᖃᐅᔨᒋᐅᕐᓗᒍ ᐆᒪᔪᐃᑦ 
ᓇᔪᒐᖃᕐᕕᖏᑦ ᐅᑭᐅᖅᑕᖅᑐᒥ ᐊᒻᒪᓗ ᖁᕕᐊᓲᑎᒋᓗᒍ ᐋᖅᑭᒃᑕᐅᓯᒪᓂᖓ 
ᐃᓚᖏᑦ ᒥᕐᖑᐃᓯᖅᕕᕈᖅᑎᑕᐅᕋᑖᕐᓂᑯᐃᑦ ᑲᓇᑕᒥ. 

ᓄᓇᕗᒻᒥ ᑎᓴᒪᐅᔪᑦ ᒥᕐᖑᐃᓯᖅᕖᑦ – ᐊᐅᔪᐃᑦᑐᖅ, ᖁᑦᑎᓂᖅᐹᖅ, ᓯᕐᒥᓕᒃ 
ᐊᒻᒪᓗ ᐅᒃᑯᓯᒃᓴᓕᒃ – ᐃᓚᒋᔭᐅᔪᑦ ᐅᖓᓯᓐᓂᖅᐹᕆᔭᐅᔪᓂᒃ ᐊᒻᒪᓗ 
ᐅᑭᐅᖅᑕᖅᑐᑉᐸᓯᐊᓂ ᒥᕐᖑᐃᓯᖅᕖᑦ ᓄᓇᕐᔪᐊᕐᒥ. 

ᖁᑦᑎᑦᑐᖅ ᐅᑭᐅᖅᑕᖅᑐᖅ ᐅᐸᑦᑕᐅᔭᕆᐊᓕᒃ ᐊᐅᓚᖅᓯᒪᔭᕆᐊᔅᓴᖅ 
ᐊᓕᐊᓇᐃᒍᓱᓪᓚᕆᑦᑐᓄᑦ. ᖁᑦᑎᓂᖅᐹᖅ ᒥᕐᖑᐃᓯᖅᕕᒃ ᐊᐅᓱᐃᑦᑑᑉ 
ᕿᑭᖅᑕᖓᓂ ᐱᒃᑯᓕᓗᓂ ᐅᖃᐅᓯᐅᒍᓐᓇᖅᐳᖅ 

“ᓄᓇᕐᔪᐊᑉ ᑲᔾᔨᖔᓃᓐᓂᕋᑦᑕᐅᓗᓂ”, ᐃᓚᖃᒻᒪᑦ 
ᐅᑭᐅᖅᑕᖅᑐᒦᓐᓂᖅᐹᖓᓂᒃ ᓄᓇᕐᔪᐊᕐᑎᓐᓂ. ᕿᓚᒥᐅᓪᓗᓂ 
ᐳᓚᕋᓐᓂᐅᖃᑦᑕᖅᑐᖅ ᑭᓯᐊᓂᓕ ᑐᒡᓕᕆᔭᐅᓪᓗᓂ ᑲᓇᑕᓗᒃᑖᒥ 
ᐊᖏᓂᖅᐹᖑᖃᑕᐅᓪᓗᓂ ᒥᕐᖑᐃᓯᖅᕕᒃ ᐊᑦᔨᐅᖏᒻᒪᕆᑦᑐᒥᒃ 
ᖃᐅᔨᒋᐅᖅᑐᖃᕋᔭᖅᑐᖅ ᑕᑉᐹᓂ. 

ᓄᕗᓕᐊᓗᐃᑦ ᖃᖅᑲᖏᑦ ᐊᒻᒪᓗ ᐊᖏᔪᖅᔪᐊᕐᖑᓪᓗᑎᒃ ᐊᐅᓱᐃᑦᑐᖏᑦ 
ᐃᓕᑕᕆᔭᐅᔾᔪᑎᒋᓯᒪᕚ ᐊᐅᔪᐃᑦᑐᖅ, ᕿᑭᖅᑖᓗᒻᒦᑦᑐᖅ. ᒥᕐᖑᐃᓯᖅᕕᒃ 
ᓄᓇᕐᔪᐊᓕᒫᒥ ᐊᓕᐊᓇᐃᒋᔭᐅᓂᖅᐹᒥᒃ ᓯᐊᕐᕆᔮᕐᓂᒃᑯᑦ 
ᕿᒥᕐᕈᕕᐅᒍᓐᓇᖅᑐᖅ ᐊᒻᒪᓗ ᓯᐊᕐᕆᔮᕐᓂᒃᑯᑦ ᖃᖅᑲᓯᐅᖅᑐᖃᕐᓗᓂ 
ᑲᒪᓇᓪᓚᕆᑦᑐᒥ ᑭᓯᐊᓂᓕ ᖃᐅᔨᒪᓇᓱᐃᓐᓇᑦᑎᐊᖃᕐᑐᒃᑯᑦ 
ᓯᓚᒥᓯᐅᕐᓂᒃᑯᑦ.   

ᑕᐅᑐᒍᒪᒍᕕᑦ ᐱᖃᓗᔭᓂᒃ, ᑕᑯᓕᒪᓇᖏᑦᑐᑦ ᓄᓇᐃᑦ ᐋᖅᑭᓱᖅᓯᒪᔪᑦ, 
ᓯᑯᒥᒃ, ᐊᒻᒪᓗ ᐃᒪᕐᒥᐅᑕᐃᑦ ᑎᒻᒥᐊᑦ ᑕᕝᕙᓂ ᓯᕐᒥᓕᒃ ᒥᕐᖑᐃᓯᖅᕕᖓᓂ 
ᐅᐊᓐᓇᖅᐸᓯᐊᓂ ᕿᑭᖅᑖᓘᑉ. 50-ᖑᔪᑦ ᑎᒻᒥᐊᑦ ᐊᑦᔨᒌᖏᑦᑐᑦ 
– ᐱᖃᓯᐅᑎᓪᓗᒋᑦ ᐊᒃᐸᐃᑦ ᐊᒻᒪᓗ ᑎᕋᑎᕌᑦ – ᐃᓂᖃᑦᑐᑦ ᓴᓐᓂᕈᑎᐅᑉ 
ᕿᑭᖅᑖᓗᐊᓂ ᑎᒻᒥᐊᓄᑦ ᐸᖅᑭᔭᖅᕕᐅᑉ ᐃᓗᐊᓂ ᐊᒻᒪᓗ ᑕᕆᐅᕐᒥᐅᑕᐃᑦ 
ᑎᒻᒥᐊᑦ ᑕᕝᕙᓂ Baillarge Bay ᐊᓯᖏᓐᓂᓗ ᒥᕐᖑᐃᓯᖅᕕᒻᒥ. ᑎᒻᒥᐊᓂᒃ 
ᑕᐅᑐᓚᐅᕐᓗᓂ ᕿᒥᕐᕈᓕᕐᓗᓂ ᓄᓇᒥ ᐱᕈᖅᑐᓂᒃ, ᓄᓇᖓ ᐊᒻᒪᓗ 
ᐃᑦᑕᕐᓂᓴᐅᓂᖓ ᓯᕐᒥᓕᐅᑉ ᐊᓕᐊᓇᐃᒋᔭᐅᓪᓚᕆᓐᓂᐊᖅᑐᑦ ᑕᐃᒃᑯᓄᖓ 
ᑲᑉᐱᐊᓱᖏᑦᑐᓄᑦ ᓄᓇᓗᒃᑐᒦᑦᑕᕆᐊᔅᓴᖅ. 

ᓇᓄᖅᑕᖃᖃᑦᑕᕐᓂᖓ, ᐊᓯᖏᓐᓂᓪᓗ ᐆᒪᔪᓂᒃ ᒪᑯᓂᖓ ᑐᒃᑐᐃᑦ, 
ᐅᒥᒻᒪᐃᑦ, ᐊᒪᕈᐃᑦ, ᓇᑦᑏᑦ, ᓇᒃᑐᕋᓖᑦ ᐊᒻᒪᓗ ᑭᒡᒐᕕᐊᖅᔪᐃᑦ 
ᑕᒪᒃᑯᐊᓗᒃᑕᐅᖅ ᖁᕐᓗᖅᑐᑦ ᐅᖅᑎᖅᑕᖃᑦᑕᖅᑐᑦ ᐅᓕᒃᑕᕐᓂᖓᓄᑦ 
ᑎᓂᒃᑕᕐᓂᖓᓄᓪᓗ; ᐅᑕᖅᑭᔪᑦ ᐳᓚᕋᑎᓂᒃ ᐅᕙᓂ ᐅᒃᑯᓯᒃᓴᓕᒃ 
ᒥᕐᖑᐃᓯᖅᕕᖓ.   

ᐊᕐᕌᒍᓄᑦ ᑕᐅᓴᖏᓐᓃᑦᑐᓄᑦ ᐃᓄᐃᑦ ᐃᓅᒍᓐᓇᖃᑦᑕᖅᓯᒪᕗᑦ ᑕᒫᓂ 
ᐱᔭᕆᐊᑐᔪᒻᒪᕆᒻᒥ ᑭᓯᐊᓂ ᓄᓇᖓ ᐸᖅᑭᔭᐅᑦᑎᐊᕐᕆᐊᖃᒻᒪᕆᑦᑐᓂ. 
ᕿᒪᑦᑕᐅᓂᑯᐃᑦ ᐃᑦᑕᕐᓂᓴᐅᔪᑦ ᑕᑯᔭᐅᖃᑦᑕᕈᓐᓇᖅᑐᑦ ᑖᒃᑯᓇᓂᓕᒫᖅ 
ᒥᕐᖑᐃᓯᖅᕕᐅᔪᓂ – ᑕᕝᕙᙵᑦ Independence ᐃ ᐊᒻᒪᓗ ᐄ 
ᐃᓅᓯᖃᕐᕕᒥᓃᑦ ᖁᑦᑎᓂᖅᐹᖅ ᒥᕐᖑᐃᓯᖅᕕᖓᓂ ᑎᑭᓪᓗᒍ ᑐᓃᑦ 
ᐃᓅᓯᖃᕝᕕᒥᓂᖏᑦ ᐊᐅᔪᐃᑦᑐᖅ ᒥᕐᖑᐃᓯᖅᕕᖓᓂ. 

ᐳᓚᕋᑏᑦ ᑕᑯᒍᓐᓇᖅᑐᑦ ᖃᒻᒪᖃᕝᕕᒥᓂᕐᓂᒃ, ᖃᔭᖃᕐᕕᒥᓂᕐᓂᒃ, ᐃᓄᒃᓱᐃᑦ, 
ᑎᕆᒐᓂᐊᕋᓱᒃᕕᐅᕙᑦᑐᒥᓂᕐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑕᑯᒃᓴᐅᔪᓂᒃ 
ᐃᑦᑕᕐᓂᓴᒥᓂᕐᓂᒃ. ᐅᓪᓗᒥᐅᓕᖅᑐᖅ ᐃᓄᐃᑦ ᑐᙵᓇᕐᓂᖏᓐᓂᒃ 
ᖃᐅᔨᓂᐊᖅᐳᑦ ᑕᒪᒃᑯᓇᓂ ᓄᓇᓕᓐᓂ ᐸᖕᓂᖅᑑᖅ, ᕿᑭᖅᑕᕐᔪᐊᖅ, 
ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᓇᐅᔮᑦ, 
ᖃᒪᓂᖅᑐᐊᖅ, ᐃᓪᓗᓕᒑᕐᔪᒃ, ᓴᓪᓖᑦ ᐊᒻᒪᓗ ᑲᖏᖅᖠᓂᖅ. ᐃᖃᓗᐃᑦ 
ᐱᒋᐊᖅᕕᓪᓗᐊᑕᐅᔪᖅ ᐊᐅᔪᐃᑦᑐᒨᕋᓱᐊᖅᑐᓄᑦ ᐊᒻᒪᓗ ᓯᕐᒥᓕᒃ ᐊᒻᒪᓗ 
ᖁᑦᑎᓂᖅᐹᖅ ᒥᕐᖑᐃᓯᖅᕕᖏᓐᓄᑦ, ᐊᒻᒪᓗᒃᑕᐅᖅ ᓴᓂᐊᓃᑦᑐᓄᑦ 
ᓄᓇᖅᑲᑎᖏᓐᓄᑦ. ᐅᒃᑯᓯᒃᓴᓕᒃ ᐅᐸᒃᑕᐅᒍᓐᓇᕐᒥᔪᖅ ᐃᖃᓗᒃᑎᒍᑦ 
ᐅᕝᕙᓘᓐᓃᑦ ᐅᐊᓇᐸᐃᒃᑯᑦ.  

ᓱᓕᕆᐊᔅᓴᕈᓘᔭᕐᓄᑦ ᑐᑭᓯᐅᒪᔾᔪᑎᑦ 
ᓱᓕᕆᐊᔅᓴᐅᖃᑦᑕᖅᑐᑦ ᑕᒪᒃᑯᓇᓂ ᐅᖓᓯᑦᑑᑎᓂᒃ ᐅᑭᐅᖅᑕᖅᑐᒥ 
ᒥᕐᖑᐃᓯᖅᕕ ᒪᑯᐊᖑᔪᑦ ᓇᒻᒪᑦᑐᑎᒃ ᐱᓱᒃᑏᑦ, ᐊᔾᔨᐅᖏᑦᑐᒃᑯᑦ 
ᐊᑐᖅᑕᐅᒍᓐᓇᖅᑐᑎᒃ ᐱᓱᓐᓂᒃᑯᑦ, ᖃᖅᑲᑎᒍᑦ ᒪᔪᕋᕐᓂᒃᑯᑦ, ᐅᒥᐊᖅᑐᓂᒃᑯᑦ, 
ᑐᐱᖅᓯᒪᓂᒃᑯᑦ, ᐆᒪᔪᓂᒃ ᑕᐅᑐᓐᓂᒃᑯᑦ, ᖃᔭᖅᑐᓂᒃᑯᑦ, ᓯᐊᕐᕆᔮᕐᓂᒃᑯᑦ, 
ᐊᒻᒪᓗ ᓯᐊᕐᕇᔮᖅᑐᑎᒃ ᖃᖅᑲᓯᐅᕐᓂᒃᑯᑦ. ᑭᓯᐊᓂᓕ, ᐅᖓᓯᑦᑑᓂᑯᖏᓐᓄᑦ 
ᑖᒃᑯᐊ ᒥᕐᖑᐃᖅᓯᕖᑦ ᐊᒻᒪᓗ ᐅᓗᕆᐊᓇᖅᑑᓂᖏᓐᓄᑦ ᐅᑭᐅᖅᑕᖅᑐᒥ 
ᓄᓇᖏᑦ, ᐳᓚᕋᕈᒪᔪᐃᑦ ᐱᔪᓐᓇᕐᓂᖃᒻᒪᕆᒋᐊᓖᑦ ᐆᒪᔪᖅᑕᖃᕐᑐᒃᑯᑦ 
ᐊᐅᓚᖅᓯᒪᓂᕐᒥᒃ, ᐊᓐᓇᐅᒪᓂᕐᒥᒃ ᐊᒻᒪᓗ ᐋᓐᓂᖅᑐᓕᕆᓂᕐᒥᑦ 
ᑭᓯᐊᓂ ᐊᐅᓚᖅᓯᒪᖃᑎᖃᕐᓂᐊᕈᑎᒃ ᖃᐅᔨᒪᓪᓚᕆᑦᑐᒥᒃ ᐊᒻᒪᓗ 
ᐊᔪᙱᔾᔪᑎᖃᖅᑐᒥᒃ ᐊᐅᓚᕈᔾᔨᔨᒥᒃ. 

ᑕᐅᑐᓐᓂᖅ ᐆᒪᔪᓂᒃ 
ᐊᔾᔨᖃᖏᑦᑐᖅ ᖁᕕᐊᓇᕐᓂᖓ ᑕᑯᓪᓗᓂ ᐆᒪᔪᓂᒃ ᓇᔪᒐᖏᓐᓃᑦᑐᓂᒃ. 
ᐅᒥᒻᒪᐃᑦ, ᑎᕆᒐᓂᐊᑦ, ᓇᓄᐃᑦ, ᐊᒪᕈᐃᑦ, ᕿᓚᓗᒐᐃᑦ ᖃᑯᖅᑕᑦ, 
ᐊᓪᓚᙳᐊᓖᑦ ᕿᓚᓗᒐᐃᑦ ᐊᒻᒪᓗ ᐊᕐᕖᑦ ᐃᓚᑐᐃᓐᓇᖏᑦ 
ᑕᑯᔭᐅᖃᑦᑕᕈᓐᓇᖅᑐᑦ ᐆᒪᔪᐃᑦ. ᖃᐅᔨᒪᔭᐅᑦᑎᐊᕐᕆᐊᕐᓗᑎᒃ ᐊᒻᒪᓗ 
ᐆᒪᔪᐃᑦ ᐃᓱᒪᖅᓱᑎᓪᓗᒋᑦ ᐊᒻᒪᓗ ᐃᖅᑲᒋᔭᐅᑦᑎᐊᕐᓗᑎᒃ. 

• ᐅᖓᓯᒋᔭᑲᓪᓚᖓᓃᓪᓗᓂ ᐊᖏᔫᑎᑦ ᐆᒪᔪᓂᒃ. ᖃᐅᔨᒪᔭᐅᒋᐊᕐᓗᓂ 
ᐊᖏᔫᑎᑦ ᓂᕐᔪᑏᑦ ᓲᕐᓗ ᒪᑯᐊ ᐅᒥᒻᒪᐃᑦ ᐊᒻᒪᓗ ᐊᐃᕖᑦ 
ᐃᖅᓯᓵᕈᓐᓇᕐᒪᑕ. 

• ᖃᐅᔨᒪᑦᑎᐊᕆᐊᖃᒻᒪᕆᑦᑐᑦᑕᐅᖅ ᓇᓄᐃᑦ ᓇᔪᒐᖏᓐᓃᓪᓗᓂ. 
ᐅᖃᓕᒫᑎᐊᕐᓗᒋᑦ ᐊᑦᑕᓇᐃᖅᓯᒪᓂᖅ ᓇᓄᖅᑕᓕᒻᒥ, ᐊᑐᐃᓐᓇᐅᔪᑦ 
ᓇᓕᐊᓐᓂᑐᐃᓐᓇᖅ ᒥᕐᖑᐃᓯᖅᕕᐅᔪᑦ ᐊᓪᓚᒡᕕᖏᓐᓂ ᓄᓇᕗᒻᒥ, 
ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᒃᑯᑦ : www.pc.gc.ca 

ᓯᓚ
ᐅᑭᐅᖅᑕᖅᑐᒥ ᓯᓚᖓ ᐃᒪᐃᑦᑑᒍᓐᓇᖅᑐᖅ ᐊᑯᓂᐅᓗᓂ, 
ᐃᒃᑮᓇᖅᑐᖅ, ᐅᑭᐅᒃᑯᑦ ᑖᖏᓐᓇᕐᓗᓂ, ᓂᓪᓚᓱᓐᓂᖃᕈᓐᓇᕐᓗᓂ 
-55 º . ᐊᐅᔭᖓ ᓇᐃᒃᑑᓪᓗᓂ ᐊᒻᒪᓗ ᓂᓪᓚᓱᐊᖓᓪᓗᓂ. 
ᓯᕿᓂᖅ ᓂᐱᔪᐃᑦᑑᓕᕋᓗᐊᖅᑎᓪᓗᒍ ᐱᒋᐊᕐᓗᓂ ᒪᐃᒥᒃ ᐋᒌᓯᒧᑦ, 
ᓯᕿᕐᓂᖃᑦᑕᖏᑦᑎᐊᕐᓕᕐᒥᓗᓂ ᐱᒋᐊᕐᓗᓂ ᓅᕕᐱᕆᒥᒃ ᕕᕝᕗᐊᓕᒧᑦ 
ᖁᑦᑎᑦᑐᑦ ᒥᕐᖑᐃᓯᖅᕕᖏᓐᓂ ᐊᒻᒪᓗ ᖃᐅᒪᑲᐃᓐᓇᖃᑦᑕᑐᐃᓐᓇᕐᓗᓂ 
ᓂᒋᖅᐸᓯᐊᓃᑦᑐᓄᑦ. ᔪᓚᐃ ᐅᖅᑰᓂᖅᐹᖑᓲᖅ ᐅᖅᑰᓂᖃᑦᑐᓂ ᒫᓂ 
11º.  

ᐅᑭᐅᖅᑕᖅᑑᑉ ᓯᓚᖓ ᐊᓯᔾᔨᖅᓴᕋᐃᑦᑐᒻᒪᕆᐊᓘᒻᒪᑦ, ᐊᓄᕆᒃᑭᐅᓪᓗᓂ, 
ᓯᓚᕈᔪᒻᒪᕆᐅᒍᓐᓇᖅᑐᓂ ᐊᒻᒪᓗ ᐱᖅᓯᖃᑦᑕᕈᓐᓇᖅᑐᓂᓯᓚᖓ 
ᖃᖓᑐᐃᓐᓇᑦᑎᐊᖅ ᐊᕐᕌᒎᑉ ᐃᓗᐊᓂ. ᐊᐅᓚᕐᓂᖅ ᐊᔪᓐᓇᖅᐳᖅ 
ᐅᐱᙵᓵᒃᑯᑦ ᓯᑯᐃᓕᖅᑎᓪᓗᒍ ᐊᒻᒪᓗ ᐅᑭᐊᒃᓵᒃᑯᑦ ᓯᑯᓕᖅᑎᓪᓗᒍ. 
ᐳᓚᕋᑏᑦ ᖃᐅᔨᒪᑦᑎᐊᕐᕆᐊᓖᑦ ᓯᓚᐅᑉ ᖃᓄᐃᑦᑑᒍᓐᓇᕐᓂᖓᓂᒃ 
– ᐱᖃᓯᐅᑎᓪᓗᒍ ᓯᓚᕈᔪᒃ ᑭᖑᕙᕈᑕᐅᒍᓐᓇᕐᓂᖓᓄᑦ 
ᐊᐅᓪᓚᕆᐊᖃᕋᓗᐊᕐᓗᓂ – ᖃᖓᑐᐃᓐᓇᑦᑎᐊᖅ ᐊᕐᕌᒎᑉ ᐃᓗᐊᓂ. 

ᐃᓕᓐᓄᑦ ᐊᑲᐅᓂᖅᓴᐅᖁᓪᓗᒍ
ᐸᕐᓇᓯᒪᑦᑎᐊᕆᐊᖃᖅᐳᑦ ᐃᓚᖏᑦ ᐱᖁᑎᒋᔭᐅᔪᑦ ᐊᒻᒪᓗ ᐱᔨᑦᑎᕈᑎᐅᔪᑦ 
ᐊᒥᓲᖏᑐᐃᓐᓇᕆᐊᖃᕐᒪᑕ ᐅᕝᕙᓘᓐᓃᑦ ᐊᑐᐃᓐᓇᐅᖏᓪᓗᑎᒃ ᐃᓚᖏᓐᓂ 
ᐅᑭᐅᖅᑕᖅᑐᒥ ᓄᓇᓕᓐᓂ. ᖃᐅᔨᒋᐊᕆᑦ ᒥᕐᖑᐃᓯᖅᕕᒃᑯᑦ ᐊᓪᓚᒡᕕᐊᓄᑦ 
ᐊᑐᓂᒃ ᒥᕐᖑᐃᓯᖅᕕᓄᑦ ᑎᑎᕋᖅᑕᐅᓯᒪᔪᒥᒃ ᐅᕝᕙᓘᓐᓃᑦ ᖃᐅᔨᒋᐊᕆᑦ 
ᐱᓕᕆᔩᑦ ᐊᕕᑦᑐᖅᓯᒪᔪᑦ ᐊᓪᓚᒡᕕᐊᓄᑦ ᐃᖃᓗᓐᓂ ᑕᒪᒃᑮᔪᓂᒃ 
ᐊᑐᐃᓐᓇᐅᑎᑕᐅᔪᑦ ᓯᕗᓂᐊᒍᑦ ᐊᐅᓪᓚᓂᐊᕐᓗᓂ ᐸᕐᓇᑎᕆᓂᕐᒧᑦ 
ᑐᑭᓯᐅᒪᔾᔪᑎᓂᒃ. 

ᒥᕐᖑᐃᓯᖅᕕᒃ ᐊᒻᒪᓗ ᓄᓇᐃᑦ ᒪᓕᒐᕆᔭᖏᑦ ᐊᒻᒪᓗ 
ᐊᑐᐊᖅᑕᐅᔪᒃᓴᐃᑦ 
ᒥᕐᖑᐃᓯᖅᕕᒃ ᐊᒻᒪᓗ ᓄᓇᐃᑦ ᒪᓕᒐᕆᔭᖏᑦ ᐋᖅᑭᓱᖅᑕᐅᓯᒪᕗᑦ 
ᓴᐳᔾᔨᓂᐊᕐᓗᑎᒃ ᑖᒃᑯᓂᖓ ᐱᒃᑯᒋᔭᐅᔪᓂᒃ ᓄᓇᓂᒃ ᐊᒻᒪᓗ 
ᐃᖅᑲᐅᒪᓇᖅᑐᒥᒃ ᐳᓚᕋᕐᓂᖃᖅᑎᐊᖁᓪᓗᑎᑦ.       

• ᒥᕐᖑᐃᓯᖅᕕᒻᒧᑦ ᐃᓯᕈᓐᓇᐅᑎᒥᒃ ᐱᑕᖃᕆᐊᖃᑦᑐᖅ ᐊᑐᖅᑕᐅᓂᐊᖅᑐᒥᒃ 
ᐅᓪᓗᐃᓐᓈᖅᑐᒧᑦ ᐊᒻᒪᓗ ᓯᓂᒃᑕᕆᐊᖅᑐᓄᑦ ᐱᓱᒃᕕᐅᖃᑦᑕᖅᑐᒥ. 
ᐊᒻᒪᓗ ᐃᓘᓇᑎᒃ ᓄᓇᕗᒻᒥ ᒥᕐᖑᐃᓯᖅᕕᐅᔪᑦ ᐃᓱᒪᒋᔭᐅᓪᓗᑎᒃ 
ᐱᓱᒃᕕᐅᖃᑦᑕᕆᐊᖏᓐᓂᒃ. ᐳᓚᕋᑏᑦ ᐱᖃᑕᐅᔭᕆᐊᖃᖅᑐᑦ 
ᓇᓗᓇᐃᔭᐅᔾᔨᓂᕐᒧᑦ ᐊᒻᒪᓗ ᑎᑎᕋᕐᓗᑎᒃ ᐊᒻᒪᓗ ᐊᑭᓖᓗᑎᒃ 
ᐊᑭᓕᕆᐊᓕᒻᒥᓂᒃ ᐊᐅᓪᓚᓚᐅᖏᓂᕐᒥᓂᒃ ᒥᕐᖑᐃᓯᖅᕕᒻᒧᑦ 
ᐅᐸᒐᓱᐊᖅᑕᖓᓄᑦ ᓇᓪᓕᐊᓐᓄᑐᐃᓐᓇᖅ ᒥᕐᖑᐃᓯᖅᕕᐅᔪᒧᑦ ᓄᓇᕗᒻᒥ.  
ᑭᖑᓂᐊᒍᑦ ᒥᕐᖑᐃᓯᖅᕕᒻᒥ ᐊᓂᓕᕈᕕᑦ ᓇᓗᓇᐃᖅᓯᔭᕆᐊᖃᕐᓂᖅ 
ᐊᑐᕆᐊᖃᓪᓚᑦᑖᕆᕗᖅ. 

• ᖃᐅᔨᒪᑦᑎᐊᕆᐊᕐᓗᑎᑦ ᐊᖅᑯᑎᒋᓂᐊᖅᑕᐃᑦ ᓄᓇᒥᒃ 
ᓱᕋᐃᓂᐊᖏᒃᑲᓗᐊᕐᒪᖔᖅ. ᒪᑯᐊ ᐊᑐᖅᑕᐃᓕᒪᓗᒋᑦ ᐱᕈᖅᑐᖃᕝᕖᑦ 
ᐃᒪᔅᓱᕈᔪᐃᑦ ᑕᒪᒃᑯᐊ ᓱᕋᑦᑕᐅᓴᕋᐃᓗᐊᖑᐊᕐᒪᑕ ᐱᓱᒃᑎᓄᑦ. 

• ᐃᑯᐊᓚᑎᑦᑎᔪᖃᕆᐊᖃᖏᑦᑐᖅ. ᓱᐴᔫᓪᓕ ᐊᑐᖅᑕᐅᔭᕆᐊᖃᑉᐳᑦ. 
• ᖁᑭᐅᓯᔭᖅᑐᖃᕆᐊᖃᖏᑦᑐᖅ. 
• ᐴᖅᑲᖅᑕᐅᖃᑦᑕᕐᓗᑎᒃ ᓴᓂᓕᒫᑦᑎᐊᑦ, 

ᐱᖃᓯᐅᑎᓗᒋᑦ ᓯᒡᒐᓕᐊᒥᓃᑦ. 
• ᐃᑉᐱᒋᖏᓪᓗᒋᑦ ᓱᕐᕋᑦᑕᐅᓂᑰᖏᑦᑐᑦ 

ᓄᓇᐃᑦ ᐅᕝᕙᓘᓐᓃᑦ ᐃᑦᑕᕐᓂᓴᒥᓃᑦ 
ᓱᓇᑐᐃᓐᓇᐃᑦ. 

• ᐸᕝᕕᓵᕆᑦᑕᐃᓕᒋᑦ ᐆᒪᔪᓂ.  
• ᐃᓚᖏᑦ ᒥᕐᖑᐃᓯᖅᕖ ᓄᓇᕗᑦ ᐃᓗᐊᓂ 

ᐃᖃᓗᒐᓱᒃᑐᖃᕈᓐᓇᖅᑐᖅ ᑭᓯᐊᓂᓕ 
ᒫᓐᓇᐅᔪᖅ ᐅᖃᕈᑎᒋᔭᐅᕙᓪᓕᐊᔪᖅ 
ᐃᓚᒋᓪᓗᓂᐅᒃ ᐊᐅᓚᑦᑎᓂᕐᒧᑦ 
ᐸᕐᓇᑕᐅᓂᖓᒍᑦ. ᖃᐅᔨᒋᐊᖅᑳᕐᓗᑎᑦ 
ᐅᐸᓐᓂᐊᑕᕐᓄᑦ ᒥᕐᖑᐃᓯᖅᕕᒻᒧᑦ 
ᖃᓄᐃᓕᖓᒻᒪᖔᖅ ᐃᖃᓗᒐᓱᐊᕐᓂᖅ. 
ᐊᔪᙱᑎᑕᐅᑉᐸᑦ ᐃᖃᓗᒐᓱᐊᕐᓂᖅ, 
ᒥᕐᖑᐃᓯᖅᕕᒃᑯᑎᒍᑦ ᐃᖃᓗᒐᓱᓐᓂᕐᒧᑦ 
ᐱᔪᓐᓇᐅᑎᒥᒃ ᐱᔪᖃᕆᐊᖃᑦᑐᖅ.  

ᐊᐅᔪᐃᑦᑐᖅ 
ᒥᕐᖑᐃᓯᖅᕕᒃ ᑲᓇᑕᒥ 

ᖁᑦᑎᓂᖅᐹᖅ 
ᒥᕐᖑᐃᓯᖅᕕᒃ ᑲᓇᑕᒥ 
             
ᓯᕐᒥᓕᒃ
ᒥᕐᖑᐃᓯᖅᕕᒃ ᑲᓇᑕᒥ

ᐅᒃᑯᓯᒃᓴᓕᒃ 
ᒥᕐᖑᐃᓯᖅᕕᒃ ᑲᓇᑕᒥ

ᐊᐅᔪᐃᑦᑐᖅ ᒥᕐᖑᐃᓯᖅᕕᒃ ᑲᓇᑕᒥ 

“ᓄᓇ ᐊᐅᔪᐃᑦᑐᖅ”
ᓯᕐᒥᖅᔪᐊᑦ ᐊᒻᒪᓗ ᓂᓚᑐᖄᓗᒃ ᑲᑎᑉᐳᒃ ᖃᖅᑲᕐᔪᐊᖏᓐᓂ 
ᐊᐅᔪᐃᑑᑉ ᒥᕐᖑᐃᓯᖅᕕᐊᓂ. ᕿᑭᖅᑖᓗᒻᒦᑦᑐᖅ, ᐊᐅᔪᐃᑦᑐᖅ 
ᓇᓗᓇᐃᒃᑯᑕᐅᔪᖅ ᐅᐊᓐᖅᐸᓯᐊᓂ ᑕᐃᕕᔅ ᓄᓇᖓᓂᒃ. 
ᓯᕗᓪᓕᖅᐹᒥ ᒥᕐᖑᐃᓯᖅᕕᕈᕐᑎᑕᐅᓂᖓᓄᑦ ᐊᖏᕈᑎ 
ᐊᑎᓕᐅᖅᑕᐅᓚᐅᖅᓯᒪᔪᖅ 1973-ᒥ. ᒥᕐᖑᐃᓯᖅᕕᒃ 
ᓴᐳᔾᔨᓂᖃᑉᐳᖅ 19,707 km2 ᓄᓇᖓᓂᒃ, ᐃᓚᒋᓕᐅᑎᓪᓗᒍ 
ᖃᖅᑲᐃᑦ ᐳᖅᑐᓂᖅᐹᖑᔪᑦ ᑲᓇᑕᐅᑉ ᐅᐊᓐᓇᖅᐸᓯᐊᓂ. 
ᐅᑦᔨᕐᓇᓗᐊᖑᐊᖅᐳᑦ ᒥᕐᖑᐃᓯᖅᕕᐅᑉ ᓄᓇᖓᑕ ᐃᓗᐊᓂ ᐅᑯᐊ 
ᖃᐃᕐᓱᐊᓗᒃ, ᓯᕙᓂᖅᑎᕈᑎᙳᐊᖅ, ᐱᐊᓂ ᐊᐅᔪᐃᑦᑐᖅ ᐊᒻᒪᓗ 
ᖃᐅᔨᒪᔭᐅᒻᒪᕆᒃᑐᖅ ᐊᒃᓵᔫᑉ ᐊᖅᑯᑎᖓ.  

ᑕᕆᐅᕐᒥᐅᑕᓂᒃ ᐆᒪᔪᖃᑦᑎᐊᖅᑐᖅ ᓯᔾᔭᕐᐸᓯᐊᓂ 
ᑲᖏᖅᑐᖓᑕ ᐊᐅᔪᐃᑑᑉ, ᐊᓪᓚᙳᐊᑦ ᕿᓚᓗᒐᐃᑦ 
ᐊᒻᒪᓗ ᓇᑦᑏᑦ ᑕᑯᔭᐅᒐᔪᒃᑐᑦ. ᓄᓇᑐᐃᓐᓇᕐᒥ, ᓄᓇᖓ 
ᐊᓄᕌᖅᕕᐅᒐᔪᒃᐳᖅ ᐊᒻᒪᓗ ᐱᕈᖅᑐᖃᓗᐊᕋᓂ, 15-
ᐳᓴᖏᓐᓇᖓ ᒥᕐᖑᐃᓯᖅᕕᐅᑉ ᐱᕈᖅᑐᖃᑦᑐᖅ. ᓇᒥᑐᐃᓐᓇᑦᑎᐊᖅ 
ᑕᑯᓇᖅᑐᖅ ᐊᑐᖅᑕᐅᖃᑦᑕᕐᓂᕆᔭᖓ ᒥᕐᖑᐃᓯᖅᕕᐅᑉ ᐊᒻᒪᓗ 
ᓄᖑᑉᐸᓪᓕᐊᓂᕆᔭᖓ ᓂᓚᐅᑉ, ᐊᓄᕆᖓ ᐊᒻᒪᓗ ᐃᒪᖓ 
ᐱᓱᒃᕕᒋᓪᓗᒍ ᒥᕐᖑᐃᓯᖅᕕᐅᑉ ᓄᓇᕈᓘᔮᓗᐊ. 

ᑎᑭᐅᑎᓇᓱᐊᕐᓂᖅ ᐅᐸᑦᑕᓐᓄᑦ
ᖃᓂᕐᓂᖅᐹᖑᔪᒃ ᓄᓇᓖᑦ ᐅᑯᐊᖑᔫᒃ ᐸᖕᓂᖅᑑᖅ, 32 km ᓂᒋᐊᓂ ᐸᖕᓂᖅᑑᑉ 
ᑲᖏᑦᑐᖓᑕ, ᐊᒻᒪᓗ ᕿᑭᖅᑕᕐᔪᐊᖅ,  82 km ᐅᐊᓐᓇᖓᓂ ᕿᑭᖅᑕᕐᔪᐊᑉ. 
ᐅᑭᐅᒃᑯᑦ ᓄᓇᓕᓐᓂᑦ ᐅᐸᑦᑕᐅᒍᓐᓇᖅᑐᑦ ᓯᐊᕐᕆᔮᓂᒃᑯᑦ, ᕿᒧᔅᓯᒃᑯᑦ ᐅᕝᕙᓘᓐᓃᑦ 
ᖃᒧᑕᐅᔭᒃᑯᑦ. ᐊᐅᔭᒃᑯᓪᓕ ᐅᒥᐊᒃᑯᑦ ᑭᓯᐊᓂ ᒥᕐᖑᐃᓯᖅᕕᒃ ᐅᐸᒐᒃᓴᐅᖏᑦᑐᖅ 
ᐅᐱᙵᓵᒃᑯᑦ ᐊᒻᒪᓗ ᐅᑭᐅᒃᓵᒃᑯᑦ ᓯᑯᓕᖅᑎᓪᓗᒍ.  
ᓄᓇᓕᓐᓂ ᐊᐅᓪᓚᕈᔾᔨᔩᑦ ᐊᑭᓕᖅᑕᐅᓯᒪᓪᓗᑎᒃ ᐊᑐᖅᑕᐅᒍᓐᓇᖅᑐᑦ ᐸᖕᓂᖅᑑᒥ 
ᐅᕝᕙᓘᓐᓃᑦ ᕿᑭᖅᑕᕐᔪᐊᕐᒥ ᐅᓯᑲᑦᑕᕐᓗᑎᒃ ᒥᕐᖑᐃᓯᖅᕕᒻᒧᑦ. ᕿᑭᖅᑕᕐᔪᐊᕐᒥᓪᓕ, 
ᐊᑲᐅᓂᖅᓴᐅᕗᖅ ᐊᐅᓚᕈᔾᔨᔨᒥᒃ ᐊᑐᖅᑐᖃᕈᓂ ᐅᒥᐊᖃᖅᑐᒥᒃ ᐅᕝᕙᓘᓐᓃᑦ 
ᖃᒧᑕᐅᔭᖃᑦᑐᒥᒃ ᒥᕐᖑᐃᓯᖅᕕᒨᓐᓂᐊᕐᓗᓂ ᐱᑦᔪᑎᒋᓪᓗᒍ ᓇᓄᖅᑕᖃᐃᓐᓇᐅᔭᕐᒪᑦ 
ᐃᒪᖏᓐᓂ, ᓯᑯᒥ ᐅᕝᕙᓘᓐᓃᑦ ᓯᔾᔭᒃᐸᓯᐊᓂ ᒥᕐᖑᐃᓯᖅᕕᐅᑉ.  
ᐃᖃᓗᐃᑦ ᓄᖅᑲᑕᖅᕕᐅᕗᖅ ᖃᖓᑕᖃᑦᑕᖅᑐᓄᑦ ᓄᓇᕗᒻᒥ. ᖃᖓᑕᖃᑦᑕᖅᑐᑦ 
ᖃᖓᑕᓲᑦ ᐃᖃᓗᓐᓄᑦ ᐅᑯᓇᙵᑦ ᒫᑐᕆᐊᒥᒃ, ᐋᑐᕚᒥᒃ, ᐃᐊᑦᒪᑕᒥᒃ, ᐊᒻᒪᓗ 
ᔨᐊᓗᓇᐃᒥᒃ. ᐊᐅᓪᓚᕆᐊᖃᕐᕕᖏᑎᒍᑦ ᖃᖓᑕᖃᑦᑕᕐᓂᐅᔪᑦ ᐊᒻᒪᓗ 
ᐊᑭᓕᖅᑕᐅᓯᒪᔪᒃᑯᑦ ᐊᑐᐃᓐᓇᐅᒥᔪᑦ ᐃᖃᓗᓐᓂᑦ ᐸᖕᓂᖅᑑᒧᑦ ᐊᒻᒪᓗ 
ᕿᑭᖅᑕᕐᔪᐊᕐᒧᑦ. ᖃᖓᑕᓲᒃᑯᑦ ᐊᐅᓪᓚᓂᐊᖅᑐᐃᑦ ᐸᕐᓇᓯᒪᔭᕆᐊᖃᕐᑐᑦ 
ᑭᖑᕙᕆᐊᖅᑕᐅᑐᐃᓐᓇᕆᐊᖃᕐᓂᖏᓐᓂᒃ ᓯᓚ ᐱᔾᔪᑎᒋᓗᒍ 
ᐊᐅᓪᓚᕋᓱᐊᖅᑎᓪᓗᒋᑦ. 

ᐳᓚᕋᓐᓃᑦ ᐊᑑᑎᖃᑦᑎᐊᖁᓪᓗᒍ
• ᑐᐊᕕᕐᓇᖅᑐᓄᑦ ᐃᓪᓗᕋᓛᖅᑕᖃᕐᑐᖅ (ᓯᓚᒧᑦ, ᐆᒪᔪᓄᑦ ᐊᒻᒪᓗ 

ᐊᓯᖏᓐᓄᑦ ᑐᐊᕕᕐᓇᖅᑐᓄᑦ ᑭᓯᐊᓂ) ᐅᓪᓗ ᐊᑕᐅᓯᕐᒥᖅᑲᐃᑦ ᐱᓱᓪᓗᓂ 
ᐅᖓᓯᑦᑎᒋᔪᑦ ᐊᒃᓵᔫᑉ ᐊᖅᑯᑎᖓᒍᑦ. ᐳᓚᕋᑏᑦ ᑐᐱᕈᓐᓇᖅᑐᑦ 
ᓯᓂᑦᑕᕐᓂᐊᕐᓗᑎᒃ ᖃᓂᒋᔭᖏᓐᓂ ᐃᓪᓗᕋᓛᑦ ᐅᕝᕙᓘᓐᓃᑦ ᐊᓯᐊᓂ 
ᒥᕐᖑᐃᓯᖅᕕᒻᒥ. ᐋᖅᑭᒃᑕᐅᓯᒪᔪᒥᒃ ᑐᐱᕐᕕᒃᑕᖃᖏᑦᑐᖅ ᐅᕝᕙᓘᓐᓃᑦ 
ᐳᓚᕋᑎᓄᑦ ᐱᔨᑦᑎᕈᑎᓂᒃ ᒥᕐᖑᐃᓯᖅᕕᒻᒥ ᐊᓯᖏᓐᓂᒃ ᖁᕝᕖᑦ 
ᑖᒃᑯᐊᓕ ᓴᓂᖏᓐᓃᑦᑐᑦ ᐃᓪᓗᕋᓛᑦ. ᒥᕐᖑᐃᓯᖅᕖᑦ ᑲᓇᑕᒥ ᐳᓚᕋᑎᓄᑦ 
ᖃᐅᔨᒋᐊᖅᕕᐅᖃᑦᑕᕈᓐᓇᖅᑐᒥᒃ ᐱᑕᖃᕐᒥᔪᖅ ᐸᖕᓂᖅᑑᒥ ᒪᑐᐃᖓᕙᑦᑐᖅ 
ᐊᕐᕌᒍᓕᒫᖅ, ᐊᒻᒪᓗ ᒥᕐᖑᐃᓯᖅᕕᒃ ᑲᓇᑕᒥ ᐊᓪᓚᒡᕕᖓ ᕿᑭᖅᑕᕐᔪᐊᕐᒥ 
ᐳᓚᕋᑎᓄᑦ ᒪᑐᐃᖓᓕᕋᐃᒻᒪᑦ ᑭᓯᐊᓂ. 

• ᓯᕗᓂᐊᒍᑦ ᐊᐅᓚᓂᐊᕐᓗᓂ ᐸᕐᓇᓯᒪᑦᑎᐊᕐᕆᐊᓕᒃ. ᖃᐅᔨᒋᐊᓚᐅᕆᑦ 
ᒥᕐᖑᐃᓯᖅᕕᒃᑯᑦ ᑲᓇᑕᒥ ᐊᓪᓚᒡᕕᐊᓄᑦ ᐸᖕᓂᖅᑑᒥ, ᐊᐅᔭᒃᑯᑦ ᕿᑭᖅᑕᕐᔪᐊᑉ 
ᐊᓪᓚᒡᕕᐊᓄᑦ ᐅᕝᕙᓘᓐᓃᑦ ᐅᕗᖓ ᑕᑯᓂᐊᕐᓗᑎᑦ ᖃᕋᓴᐅᔭᒃᑯᑦ 
ᑐᑭᓯᒋᐊᖅᕕᖓᓄᑦ www.pc.gc.ca ᓇᓗᓇᐃᖅᑕᐅᓯᒪᓂᖅᓴᓂᒃ ᓯᕗᓂᐊᒍᑦ 
ᐊᐅᓚᓂᐊᕐᓗᓂ ᐸᕐᓇᑎᕆᓂᕐᒧᑦ ᑐᑭᓯᐅᒪᔾᔪᑎᓂᒃ. 

• ᐱᐅᓂᖅᐹᖑᕗᖅ ᐳᓚᕋᕐᓂᐊᕐᓗᓂ ᐅᐱᙵᓵᒃᑯᑦ ᐊᒻᒪᓗ ᐊᐅᔭᒃᑯᑦ. 
ᐅᐱᙵᓵᒃᑯᑦ ᐳᓚᕋᑎᓄᑦ ᐱᐅᓂᖅᐹᖑᕗᖅ ᕿᑎᐊᓂᒃ ᒫᑦᓯ 
ᐱᒋᐊᓕᕋᑖᕐᓂᖓᓄᑦ ᒪᐃ ᐊᐳᑎᐅᑎᓪᓗᒍ ᐊᒻᒪᓗ ᓯᑰᑎᓪᓗᒍ ᐸᖕᓂᖅᑑᒥᒃ 
ᐊᒻᒪᓗ ᑎᑭᓪᓗᒍ ᐱᒋᐊᓕᕐᓂᖓᓄᑦ ᔫᓂ ᕿᑭᖅᑕᕐᔪᐊᕐᒥᒃ. ᐊᐅᔭᒃᑯᑦ 
ᐳᓚᕋᖃᑦᑕᕈᓐᓇᖅᑐᑦ ᐱᒋᐊᕐᓗᒍ ᔪᓚᐃᒥᒃ ᐱᒋᐊᓕᕋᑖᕐᓂᖓᓄᑦ ᓯᑎᐱᕆ 
ᐅᒥᐊᒃᑯᑦ ᐸᖕᓂᖅᑑᒥᒃ ᐊᒻᒪᓗ ᔪᓚᐃ ᓄᙳᐊᓂᑦ ᐱᒋᐊᓕᕐᓂᖓᓄᑦ 
ᓯᑎᐱᕆ ᕿᑭᖅᑕᕐᔪᐊᕐᒥᒃ. ᖃᐅᔨᒋᐊᖅᕕᒋᓗᒋᑦ ᒥᕐᖑᐃᓯᖅᕕᒃᑯᑦ 
ᐊᓪᓚᒡᕕᖏᑦ ᓯᑯᖓᑕ ᖃᓄᐃᑦᑑᓂᖓᓄᑦ ᐊᑦᔨᒌᒍᓐᓇᖏᒻᒪᑦ ᐊᕐᕌᒍᑕᒫᑦ. 
ᐅᑭᐅᒃᑯᓪᓕ ᐊᑐᖅᑕᐅᖃᑦᑕᖏᑉᐸᑦ ᐊᑲᐅᒋᔭᐅᓂᖅᓴᐅᕗᖅ ᐊᒃᓱᒻᒪᕆᐊᓗᒃ 
ᓂᓪᓚᓱᒃᑲᐅᓂᖓᓄᑦ, ᐊᓄᕌᒃᑲᒻᒪᕆᐅᓪᓗᓂ ᐊᒻᒪᓗ ᑖᕐᓂᖓᓄᑦ. 
ᐳᐃᒍᖅᑕᐃᓕᓗᒍ ᓯᓚ ᓇᓗᓇᐃᓐᓇᐅᔭᕐᒪᑦ ᐊᒻᒪᓗ ᐊᐅᓚᖅᓯᒪᓂᕐᓄᑦ 
ᐸᕐᓇᓯᒪᔭᓐᓂᒃ ᐊᒃᑐᐃᓂᖃᕈᓐᓇᖅᑐᓂ.  

• ᓄᓇᓕᓐᓂ ᐊᐅᓚᕈᔾᔨᔩᑦ ᐅᒥᐊᒃᑯᑦ ᐅᕝᕙᓘᓐᓃᑦ ᖃᒧᑕᐅᔭᒃᑯᑦ 
ᐊᐅᓪᓚᕈᔾᔨᒍᓐᓇᖅᑐᑦ ᒥᕐᖑᐃᓯᖅᕕᒻᒧᑦ. ᐸᖕᓂᖅᑑᒥ, ᖃᐅᔨᒋᐊᕈᓐᓇᖅᑐᑎᑦ 
ᐊᖕᒫᓕᒃ ᑐᑭᓯᒋᐊᖅᕕᖓᓄᑦ ᐳᓚᕋᑎᓄᑦ ᐅᖄᓚᐅᑎᖓ (867) 473-
8737. ᕿᑭᖅᑕᕐᔪᐊᕐᒥ, ᖃᐅᔨᒋᐊᕈᓐᓇᖅᑐᑎᑦ ᕿᑭᖅᑕᕐᔪᐊᑉ ᕼᐋᒻᓚᒃᑯᑦ 
ᐊᓪᓚᒡᕕᐊᓄᑦ ᐅᖄᓚᐅᑎᖓ (867) 927-8832.            



1111

ᓱᓕᕆᐊᔅᓴᐃᑦ
ᐱᓱᓐᓂᖅ

ᐊᒃᓵᔪᖅ ᐊᖅᑯᑎᖓ, 97 ᑭᓚᒥᑐᓂᒃ ᐊᖅᑯᑎᐅᔪᖅ ᕿᑎᖏᓐᓂ 
ᖃᖅᑲᐃᑦ ᐊᒻᒪᓗ ᓯᑰᑉ ᐊᖅᑯᑎᒋᔭᐅᖃᑦᑕᖅᓯᒪᕗᖅ ᐃᓄᓐᓄᑦ 100-
ᓚᖏᓐᓃᓗᐊᖅᑐᓄᑦ ᐊᕐᕌᒍᓄᑦ ᐊᒻᒪᓗ ᐊᐅᔭᒃᑯᑦ ᐱᓱᕝᕕᓪᓗᐊᑕᐅᕙᑦᑐᓂ. 
ᐱᓱᒃᑏᑦ ᐸᕐᓇᓯᒪᔭᕆᐊᖃᕐᑐᑦ ᐃᑳᖃᑦᑕᓂᐊᕐᓂᕐᒥᓂᒃ ᐅᓗᕆᐊᓇᖅᑐᒃᑯᑦ 
ᑰᖏᑎᒍᑦ ᐊᖅᑯᑎᖓᒍᑦ. ᐊᖅᑯᑎᓪᓗᐊᑕᐅᕙᑦᑑᑉ ᓯᓚᑖᒎᖅᑐᖃᕈᒪᒍᓂ 
ᑕᑯᓇᒃᑐᖃᕈᓐᓇᕐᒥᔪᖅ. ᓇᓗᓇᐃᖅᓯᒪᑦᑎᐊᖅᑐᓂᒃ ᑐᑭᓯᐅᒪᔾᔪᑎᓂᒃ 
ᖃᐅᔨᒋᐊᖅᕕᒋᓗᒋᑦ ᒥᕐᖑᐃᓯᖅᕕᒃᑯᑦ ᑲᓇᑕᒥ ᐊᓪᓚᒡᕕ. 

ᑐᐱᖅᓯᒪᓂᖅ

ᓇᒻᒪᓪᓗᓂ ᑐᐱᖅᓯᒪᖃᑦᑕᕐᓂᖅ 
ᐃᓚᒋᕚ ᐊᐅᔪᐃᑦᑐᒦᓐᓂᐅᑉ. 
ᐊᓯᒃᑲᓐᓂᐊᓂᒃ 
ᑐᐱᖅᓯᒪᓂᐊᕐᓗᓂ 
ᐱᔪᓐᓇᐅᑎᒥᒃ ᐱᒋᐊᖃᖏᑦᑐᑦ 
ᐱᖃᕈᕕᑦ ᒥᕐᖑᐃᓯᖅᕕᒻᒧᑦ 
ᐃᓯᕈᓐᓇᐅᑎᒥᒃ. ᐊᐅᓚᖅᓯᒪᔪᐃᑦ 
ᓱᐴᔪᒥᒃ ᓇᔅᓴᕆᐊᓖᑦ 
ᐊᒻᒪᓗ ᐅᖅᓱᖅᓴᖓᓂᒃ 
ᐃᑯᐊᓚᑎᑦᑎᔪᖃᕆᐊᖃᖏᒻᒪᑦ 
ᓇᑎᕐᓇᑭᑦᑐᒥ. ᐸᖕᓂᖅᑑᒥᒃ 
ᓱᐴᔪᒧᑦ ᐅᖅᓱᒃᓴᒥᒃ ᓂᐅᕕᖅᑐᖃᕈᓐᓇᖅᑐᖅ ᐅᕝᕙᓘᓐᓃᑦ ᕿᑭᖅᑕᕐᔪᐊᕐᒥᒃ.  

ᐆᒪᔪᓂᒃ ᑕᐅᑐᓐᓂᖅ 

ᐊᓪᓚᙳᐊᓖᑦ, ᓇᑦᑏᑦ, ᐊᒻᒪᓗ ᓇᓄᐃᑦ ᑕᑯᔭᐅᖃᑦᑕᕈᓐᓇᖅᑐᑦ 
ᓯᔾᔭᖅᐸᓯᕐᒥ. ᐅᑲᓖᑦ ᐊᒻᒪᓗ ᐊᕕᙵᐃᑦ ᐱᑕᖃᕐᓂᖅᐹᖑᖃᑦᑕᖅᑐᑦ 
ᒥᕐᖑᐃᓯᖅᕕᐅᑉ ᐃᓗᐊᓂ. ᑎᒻᒥᐊᖃᓗᐊᖏᑦᑐᖅ, ᐱᑭᐅᓂᓪᓗ 
ᐊᐅᔪᐃᑦᑐᒥ. 

ᓯᐊᕐᕆᔮᕆᐊᖅᑐᖃᑦᑕᕐᓂᖅ 

ᐊᐅᔪᐃᑦᑐᓕᒻᒪᕆᐊᓘᒻᒪᑦ 
ᒥᕐᖑᐃᓯᖅᕕᒃ, ᐊᕐᕌᒍᓕᒫᑲᓴᒃ 
ᓯᐊᕐᕆᔮᕐᓂᒃᑯᑦ 
ᐳᓚᕋᖅᑐᖃᕈᓐᓇᖅᑐᖅ. ᐊᒃᓵᔪᒃ 
ᐊᖅᑯᑎᖓ, ᒥᕐᖑᐃᓯᖅᕕᐅᑉ 
ᓯᐊᕐᕆᔮᖃᑦᑕᖅᑎᓄᑦ 

ᐅᐸᑦᑕᐅᒍᒪᓂᖅᐹᕆᔭᖓ, ᓯᐊᕐᕆᔮᖃᑦᑕᖅᕕᐅᒍᓐᓇᖅᑐᖅ ᕿᑎᐊᓂᒃ 
ᒫᑦᓯ ᐱᒋᐊᓕᕐᓂᖓᓄᑦ ᒪᐃ. ᒥᕐᖑᐃᓯᖅᕕᒃᑯᑦ ᐊᓪᓚᒡᕕᐊᓂᒃ 
ᐸᖕᓂᖅᑑᒥ ᖃᐅᔨᒋᐊᓚᐅᕆᑦ ᓇᓗᓇᐃᖅᓯᒪᑎᐊᖅᑐᓂᒃ 
ᑐᑭᓯᓂᐊᕐᕋᕕᑦ.  

ᖃᖅᑲᓯᐅᕐᓂᖅ

ᐊᐅᔪᐃᑦᑑᑉ ᐊᐅᓱᐃᑦᑐᖏᑦ, ᐃᓐᓈᕈᖏᑦ ᐊᒻᒪᓗ ᖃᖅᑲᖏᑦ ᐱᕕᖃᖅᑎᑦᑎᕗᑦ 
ᓄᓇᕐᔪᐊᕐᒥ ᐱᒻᒪᕆᐅᔪᒥᒃ ᖃᖅᑲᓯᐅᓂᕐᒥᒃ ᐊᒻᒪᓗ ᓯᐊᕐᕆᔮᕐᓂᕐᒥᒃ 
ᖃᖅᑲᓯᐅᖅᑎᓄᑦ ᐅᑭᐅᖅᑕᖅᑐᒥ. ᐊᑐᖅᑕᐅᖁᔭᐅᖏᒃᑲᓗᐊᖅᐳᓪᓕ 
ᒥᕐᖑᐃᓯᖅᕕᒃ ᓂᓪᓚᓱᒃᑲᐅᓂᖓᓄᑦ ᐊᒻᒪᓗ ᓄᓇᓕᓐᓂ ᑐᐊᕕᕐᓇᖅᑐᖃᑦᑎᓪᓗᒍ 
ᐱᓕᕆᔾᔪᑎᓂᒃ ᐱᑕᖃᖏᓐᓂᖓᓄᑦ ᑕᒪᐃᓐᓄᑦ ᑭᓯᐊᓂᓕ ᑕᐃᒃᑯᐊ 
ᖃᖅᑲᓯᐅᖅᑎᒻᒪᕆᐊᓘᔪᓄᑦ. ᒥᕐᖑᐃᓯᖅᕕᒃᑯᑦ ᑲᓇᑕᒥ ᐊᓪᓚᒡᕕᐊᓄᑦ ᐸᖕᓂᖅᑑᒥ 
ᖃᐅᔨᒋᐊᓚᐅᕆᑦ ᓇᓗᓇᐃᖅᓯᒪᑎᐊᖅᑐᓂᒃ ᑐᑭᓯᓂᐊᕋᕕᑦ. ᐊᐅᓚᖅᓯᒪᓂᐊᕐᓗᓂ 
ᑎᑎᕋᖅᑕᐅᑎᑦᑎᔭᕆᐊᓕᒃ ᐊᒻᒪᓗ ᓇᓗᓇᐃᔭᐅᔾᔨᕕᐅᓗᑎᒃ. 

ᐊᑦᑕᓇᐃᖅᓯᒪᓂᕐᒧᑦ ᐃᓱᒪᔅᓴᖅᓯᐅᕈᑎᖃᕐᓂᖅ
ᐳᓚᕋᑏᑦ ᒥᕐᖑᐃᓯᖅᕕᒃᑰᕆᐊᖅᑐᑦᑐᑦ ᓈᒻᒪᑦᑐᓂᒃ 
ᐊᐅᓪᓚᖅᓯᒪᔪᖅᓯᐅᑎᖃᕆᐊᓖᑦ, ᐃᒻᒥᓂᒃ ᐱᔪᓐᓇᑎᐊᕐᓗᑎᒃ 
ᐊᒻᒪᓗ ᑲᒪᒍᓐᓇᑎᐊᕐᓗᑎᒃ ᐋᓐᓂᖅᑐᖃᖅᐸᑦ ᐅᕝᕙᓘᓐᓃᑦ 
ᐆᒪᔪᓄᑦ ᖃᓄᐃᑕᐅᔪᖃᕐᓂᖅᐸᑦ ᑐᐊᕕᕐᓇᖅᑐᖃᕐᓗᓂ. ᐊᒥᓱᑎᒍᑦ 
ᐅᓗᕆᐊᓇᖅᑐᖅᓯᐅᑐᐃᓐᓇᕆᐊᖃᒻᒪᑕ - ᑰᒃᑯᑦ ᐃᑳᒡᒐᓇᖅᑎᓪᓗᒍ 
ᐃᑳᕋᓱᐊᕐᓂᖅ ᐊᒻᒪᓗ ᓇᓄᐃᑦ, ᓂᓪᓚᓱᒃᑐᒻᒪᕆᐊᓘᓗᓂ 
ᐊᒻᒪᓗ ᐱᖅᓯᕐᓗᓂ. ᒪᓕᓪᓗᒍ ᐊᖅᑯᑎᒋᔭᐃᑦ ᐊᒻᒪᓗ ᖃᖓᒃᑯᑦ 
ᒥᕐᖑᐃᓯᖅᕕᒻᒦᑎᓪᓗᑎᑦ ᐊᒥᓲᖏᑦᑐᓂᒃ ᐊᓯᓐᓂᒃ ᐳᓚᕋᑎᓂᒃ 
ᐊᖅᑯᓵᖅᓯᖃᑦᑕᑐᐃᓐᓇᕆᐊᖃᕋᕕᑦ.  

ᕿᓂᖅᑏᑦ ᐊᒻᒪᓗ ᐸᕐᓴᐃᔩᑦ ᐱᓕᕆᓂᖏᑦ ᐱᓕᕆᔾᔪᑎᖃᓪᓗᐊᖏᑦᑐᑦ 
ᐊᒻᒪᓗ ᐊᑯᓂᕈᓗᒃ ᓄᖅᑲᖓᔾᔪᑎᖃᑐᐃᓐᓇᕆᐊᖃᑦᑐᑎᒃ ᓯᓚ 
ᐱᔾᔪᑎᒋᓪᓗᒍ ᐊᒻᒪᓗ ᖃᖓᑕᓲᒥᒃ ᐊᑐᐃᓐᓇᖃᖏᓐᓂᖏᓐᓄᑦ. 
ᐅᑦᔨᓱᑦᑎᐊᕐᕆᑦ ᐃᓕᓐᓂᒃ ᐅᓗᕆᐊᓇᖅᑐᒦᖁᓇᑎᑦ. ᓇᔅᓴᖁᔨᒐᓗᐊᖅᐳᒍᑦ 
ᖃᖓᑦᑕᖅᑎᑕᐅᓯᒪᔪᒃᑯᑦ ᓯᓚᓯᐅᑎᒥᒃ ᐊᒻᒪᓗ ᖃᖓᑦᑕᖅᑎᑕᐅᓯᒪᔪᒃᑯᑦ 
ᐅᖄᓚᐅᑎᒥᒃ. ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑏᑦ ᑕᒪᒃᑯᐊᓗ ᓈᓚᐅᑏᑦ 
ᐆᕚᑦ ᑐᐊᕕᕐᓇᖅᑐᓄᑦ ᐃᓪᓗᕋᓛᓂ ᑐᓴᐅᒪᖃᑦᑕᐅᑎᓪᓗᐊᑕᐅᕙᑉᐳᑦ 
ᐅᑭᐅᖅᑕᖅᑐᒥ, ᒪᓕᓪᓗᒍ ᑐᓴᖃᑦᑕᐅᑎᔾᔪᑏᑦ ᐊᑐᕋᔅᓴᐅᓂᖏᑦ.  

ᐱᔪᓐᓇᕐᓃᑦ ᒪᓕᓪᓗᒍ ᑯᒃᓴᓱᒃᑯᕕᑦ, ᐃᓱᒪᔅᓴᖅᓯᐅᕋᔭᕋᕕᑦ ᐳᓛᕿᐊᕆᐊᔅᓴᖅ 
ᐃᑲᔪᖅᑎᖃᓪᓗᑎᒃ ᒥᕐᖑᐃᓯᖅᕕᓕᕆᔨᒥᒃ ᐅᕝᕙᓘᓐᓃᑦ ᐊᐅᓚᐅᔾᔨᔨᒥᒃ. 
ᖃᐅᔨᒋᐊᖅᕕᒋᓗᒋᑦ ᐸᖕᓂᖅᑑᒥ ᒥᕐᖑᐃᓯᖅᕕᒃᑯᑦ ᐊᓪᓚᒡᕕᐊ 
ᑎᑎᕋᖅᓯᒪᔪᖁᑎᖏᓐᓂᑦ ᐊᔪᙱᔾᔪᑎᖃᑦᑐᓂᒃ ᐊᐅᓚᕈᔾᔨᔨᓂᑦ. 

ᒪᑐᐃᖓᓂᖓ
ᒥᕐᖑᐃᓯᖅᕕᒃ ᐊᑐᕋᔅᓴᐅᖏᑦᑎᐊᓕᑲᓴᓲᖑᕗᖅ ᐅᐱᙵᓵᒃᑯᑦ 
ᓯᑯᐃᔭᓕᖅᑎᓪᓗᒍ (ᕿᑎᖏᓐᓂ ᒪᐃ ᑎᑭᑦᑐᒍ ᔫᓂᒧᑦ ᐸᖕᓂᖅᑑᒥ 
ᐊᒻᒪᓗ ᕿᑎᖏᓐᓂ ᒪᐃ ᑎᑭᑦᑐᒍ ᔪᓚᐃ ᓄᙳᖏᓐᓄᑦ 
ᕿᑭᑦᑕᖅᔪᐊᕐᒥ) ᐊᒻᒪᓗ ᐅᑭᐅᒃᓵᒃᑯᑦ ᓯᑯᓕᖅᑎᓪᓗᒍ (ᕿᑎᐊᓂ 
ᐊᑦᑐᐱᕆ-ᓄᕕᐱᕆᒧᑦ). ᐅᑭᐅᒃᑯᑦ ᐅᐸᑦᑕᐅᖃᑦᑕᕐᓂᖓ (ᑎᓯᐱᕆᒥᑦ 
ᕕᕝᕗᐊᓕᒧᑦ), ᕕᕝᕗᐊᓕᒧᑦ),ᐊᔪᓐᓇᖏᒃᑲᓗᐊᖅᑎᓪᓗᒍ, 
ᐊᑐᖅᑕᐅᖁᔭᐅᖏᓚᖅ.  . 
 
ᒥᕐᖑᐃᓯᖅᕖᑦ ᐊᓪᓚᒡᕕᖏᑦ ᐃᑲᕐᕋᖏᑦ ᐊᒻᒪᓗ ᐅᖄᓚᐅᑎᖏᑦ
ᐸᖕᓂᖅᑑᖅ 
ᓇᒡᒐᔾᔭᐅᒥᑦ-ᐅᓪᓗᑐᐃᓐᓇᕐᒧᑦ.....8:30 - 12:00 ᐅᓪᓛᒃᑯᑦ 
& 1:00 - 5:00 ᐅᓐᓄᓴᒃᑯᑦ 
ᐊᐅᔭᒃᑯᑦ ᐃᑲᕐᕋᖏᑦ................ᔫᓂᒥ ᓴᖅᑭᑕᐅᖃᑦᑕᖅᑐᑦ
ᐅᖄᓚᐅᑎᖓ (867) 473-2500

ᕿᑭᖅᑕᕐᔪᐊᖅ 
ᓇᓗᓇᐃᖅᓯᓯᒪᓂᒃᑯᑦ ᓯᕗᓂᐊᓂ ᐅᐱᙶᒃᑯᑦ ᐊᒻᒪᓗ ᐊᐅᔭᒃᑯᑦ.
ᐅᖄᓚᐅᑎᖓ (867) 927-8834

ᒥᕐᖑᐃᓯᖅᕕᒻᒧᑦ ᐃᓯᕈᑎᑦ
ᓄᓇᓖᑦ ᓯᓚᑖᓄᑦ ᐊᑭᖏᑦ  2004/05  ᓯᕗᓂᑦᑎᓐᓄᑦ ᐊᕐᕌᒍᐃᑦ -  ᐊᓯᔾᔨᓛᖅᑐᑦ

ᐅᓪᓗᖅ ᐊᑕᐅᓯᕐᒧᑦ...........  $15.00

ᐊᕐᕌᒍᑕᒫᖅᓯᐅᑦ   ........ $100.00

ᑕᒪᕐᒥᒃ ᐊᑭᖏᑦ ᑎᑎᕋᖅᑕᐅᓯᒪᔪᑦ ᐱᖃᓯᐅᔾᔨᔪᑦ ᑖᒃᓰᔭᕈᑎᖏᓐᓂᒃ 
ᐊᒻᒪᓗ ᐊᓯᔾᔨᕈᓐᓇᖅᑐᑎᒃ. ᑲᓇᑕᓕᒫᒥ ᒥᕐᖑᐃᓯᖅᕖᑦ ᐊᑭᓖᔾᔪᑎᖏᑦ 
ᐱᖃᓯᐅᔾᔨᓯᒪᖏᓚᑦ ᐱᓱᒋᐊᖅᑐᖃᑦᑕᖅᑐᓄᑦ ᐊᑭᓖᔾᔪᑎᓂᒃ. 

ᑐᐱᖅᓯᒪᓂᖅ 
ᓄᓇᓖᑦ ᓯᓚᑖᓂ ᑐᐱᖅᓯᒪᓂᕐᒧᑦ ᑭᓯᐊᓂ (ᐱᖃᓯᐅᑎᓯᒪᔪᖅ 
ᒥᕐᖑᐃᓯᖅᕕᒻᒧᑦ ᐃᓯᕐᓗᓂ ᐊᑭᖏᓐᓄᑦ)

ᐊᑭᓖᓂᖅ
ᐊᐅᑦᑕᔫᑦ ᕕᓴ ᐊᒻᒪᓗ ᒫᔅᑐᑲᑦ, ᑮᓇᐅᔭᓪᓚᑦᑖᑎᒍᑦ 
ᓯᒃᑭᑯᓪᓘᓐᓃᑦ.    

ᖁᑦᑎᓂᖅᐹᖅ ᒥᙳᐃᓯᕐᕕᖓ ᑲᓇᑕᒥ

“ᓯᓚᕐᔪᐊᒥ ᖁᑦᑎᓂᖅᐹᖅ”
ᐅᖓᓯᓐᓂᖅᐹᖅ ᐅᑭᐅᖅᑕᖅᑐᒥ, ᖁᑦᑎᓂᖅᐹᖅ 
ᑎᑭᐅᑎᓲᖑᕗᖅ ᐊᐅᓱᐃᑦᑐᒧᑦ ᖁᑦᑎᓂᖅᐹᖅ ᒥᙳᐃᓯᕐᕕᒃ 
ᑲᓇᑕᒥ. 720 ᐅᖓᓯᓐᓂᓕᒃ ᐅᑭᐅᖅᑕᖅᑑᑉ ᑲᔾᔨᖓᓂ, 
ᑖᓐᓇᓗ ᐅᑭᐅᖅᑕᖅᑐᒥᓐᓂᖅᐹᖑᔪᖅ ᖃᐅᔨᓴᖅᑕᐅᓂᖓ 
ᐊᐅᑦᑎᔭᐅᓂᖃᐃᓐᓇᖅᑐᖅ ᑲᓇᑕᒥ. ᐱᒋᐊᕐᓂᖃᓚᐅᖅᓯᒪᔪᖅ 
ᐊᐅᓱᐃᑦᑐᒥ 1988ᒥᑦ, ᖁᑦᑎᓂᖅᐹᖅ ᒥᙳᐃᓯᕐᕕᕈᓚᐅᖅᓯᒪᔪᖅ 
2001ᒥ.

ᖁᑦᑎᓂᖅᐹᖅ ᒥᙳᐃᓯᕐᕕᖓ ᑭᒡᒐᖅᑐᐃᕙᑦᑐᖅ ᖁᑦᑎᑦᑐᒥ 
ᐅᑭᐅᖅᑕᖅᑑᑉ ᐱᖃᓗᔭᐃᑦ ᐃᓂᒋᔭᖏᓐᓂᑦ, ᒥᙳᐃᓯᕐᕖᑦ 37,775 
ᐅᖓᓯᓐᓂᖓ ᖃᖃᓕᒻᒪᕆᐅᓪᓗᓂ ᐊᒻᒪᓗ ᐱᖃᓗᔭᓕᒻᒪᕆᐅᓪᓗᓂ, 
ᐃᔾᔪᓂᖃᑦᑐᓂ 900 ᒦᑕᓂᑦ. ᐊᑲᐅᓯᐅᒥᓇᖅᑐᑦ ᓴᖏᔪᒻᒪᕆᒃ 
ᐅᑭᐅᖅᑕᖅᑐᒥ ᓄᓇᓕᐅᔪᖅ ᓇᓂᔭᐅᒍᓐᓇᖅᑐᓂ ᕼᐊᔭᓐ ᑕᓯᖅ, 
ᐆᒪᔪᓕᒫᑦ ᐊᕙᓗᐊᓃᑦᑐᓪᓗ ᑲᓱᖅᓯᒪᐅᑎᓂᖏᑦ ᐃᓗᐊᓃᑦᑐᖅ 
ᓄᓇᓕᓐᓂ ᑲᓇᕐᓇᒥ ᖃᖃᖏᑎᒍᒃ ᑕᑯᔅᓴᐅᔪᑦ. 150ᓂ 
ᐱᕈᑦᑐᒥᓂᖃᑦᑐᖅ, 192 ᐃᔾᔪᓕᑦ ᐱᕈᖅᑐᐃ ᐊᒻᒪᓗ 44 ᖁᐊᔭᐅᑏᑦ 
ᑕᒫᓂ ᓄᓇᒥ ᐊᒻᒪᓗᑦᑕᐅᖅ ᐅᑭᐅᖅᑕᖅᑐᒥ ᐆᒪᔪᑎᖏᓪᓗ.

ᐊᑐᓂ ᖃᒻᒪᖃᕐᕕᒥᓃᑦ ᐊᒻᒪᓗ ᐊᕿᔅᓯᒪᓂᖓ ᐊᒻᒪᓗ ᖃᐅᔨᓴᖅᑎᓄᑦ ᐊᒻᒪᓗ 
ᐅᓇᓕᕐᓄᑦ ᖃᐅᔨᓴᕈᑎᒥᓂᖏᑦ ᓇᓂᔭᐅᒍᓐᓇᖅᑐᑦ ᑕᒪᓂ ᒥᙳᐃᓯᕐᕕᖅᒥ. 
ᑕᒃᑯᐊ ᓄᓇᐃᑦ ᐃᑦᑕᕐᓂᓴᓕᕆᕕᐅᖃᑦᑕᖅᑐᑦ ᐊᒻᒪᓗ ᖃᐅᔨᓴᖅᑎᓂ ᐱᒻᒪᕆᐅᔪᓂ 
ᖃᐅᔨᓴᕈᑎᒥᓂᕐᓂᑦ ᐅᐊᑦᑎᐊᕈᓐᓂᓴᐅᔪᓂᑦ.
ᖁᑦᑎᓂᖅᐹᖅ ᒥᙳᐃᓯᕐᕕᖓ ᐊᒻᒪᓗ ᓯᓚᑖᓂᑦᑐᓪᓗ ᐱᒻᒪᕆᐅᔪᓂ ᓱᓕᔪᓂᑦ 
ᑐᓂᕐᕈᑕᐅᓂᖃᕐᑐᑦ ᐱᒻᒪᕆᐅᓂᖃᕐᑐᑦ ᐅᓂᒃᑲᐅᓯᐅᓪᓗᓂ ᐃᓄᓐᓄᑦ 
ᐃᓅᓚᐅᖅᓯᒪᔪᓂᑦ ᑕᒫᓂ - ᐅᓂᒃᑳᑦ ᐊᕐᕋᒍᓂ ᑕᐅᓴᓃᑦᑐᓂᓗ.

ᑐᓴᕐᓇᖃᑦᑕᖅᓯᒪᔪᖅ ᑕᒃᑯᐊ ᑐᓃᑦ ᐃᓄᖏᑦ (2000ᓂ - 1700 ᐊᕐᕌᒍᑦ) 
ᓯᕗᓪᓕᖅᐹᖑᓪᓗᑎᒃ ᖁᑦᑎᓂᖅᐹᖑᓚᐅᖅᓯᒪᔪᑦ ᐃᑳᖅᑐᒥᓂᐅᓪᓗᑎᒃ ᐱᐆᕆᒃ 
ᓯᑐᕋᐃᒃᓯ ᑕᐅᕙᖤ ᓴᐃᐱᐅᕆᔭᒥ 4000 ᐊᕐᕋᒍᓚᐅᖅᑐᒥ. ᖃᒻᒪᖃᕐᕕᖃᑦᑐᒥᓃᑦ 
ᑕᕙᓂ ᒥᙳᐃᓯᕐᕕᒻᒥ, ᐊᕿᔅᓯᒪᓂᖓ ᑭᑉᐹᕆᑦᑐᖅ ᓄᓇᖓ, ᐅᖃᐅᑕᐅᓯᒪᔪᖅ 
ᖃᑦᑏᓐᓇᐅᓚᐅᑦᑐᑦ ᐊᒻᒪᓗ ᓄᓇᖃᓚᐅᖅᑐᓯᓃᑦ ᑕᒪᓂ 300ᓂ 400ᓄᑦ 
ᐊᕐᕋᒍ. ᑕᒃᑯᐊ ᐃᓄᐃᑦ ᐆᒪᔪᕋᓱᖃᑦᑕᓚᐅᖅᓯᒪᔪᑦ ᐅᒥᒻᒪᓐᓂᑦ, ᑐᑦᑐᓂᑦ 
ᐊᒻᒪᓗ ᐆᒪᒍᓐᓇᓚᐅᖅᑐᑎᒃ ᐅᓪᓗᐃᑦ ᑖᖅᑐᐊᓗᑎᓪᓗᒍ ᒥᑭᔪᕈᓘᒐᓗᐊᒥ 
ᐅᖅᓱᖅᓴᖃᖅᑐᑎ.

ᐊᕐᕋᒍᒐᓴᐃᑦ ᐅᓂᒍᖅᑎᓪᓗᒋᑦ, ᑕᑯᔅᓴᐅᔪᖃᓚᐅᙱᑦᑐᖅ ᐃᓄᓐᓂᑦ ᑕᐃᑲᓂ 
ᓄᓇᓕᒥᓂᕐᒥᓂ ᖁᑦᑎᓂᖅᐹᒥ. ᐊᕐᕌᒍ 3000 ᐊᓂᒍᑦᑎᓪᓗᒍ, ᑭᖑᓪᓖᑦ 
ᐃᓄᐃᑦ, (1000-500 ᐊᕐᕌᒍᓂ) ᐅᑎᖅᑕᖃᑦᑕᖅᑐᒥᓃᑦ ᐅᑭᐅᖅᑕᖅᑐᒥ ᐊᒻᒪᓗ 
ᑎᑭᑉᐸᑦᑐᑎᒃ ᖁᑦᑎᓂᖅᐹᒧᑦ, ᐱᖓᔪᐊᑦ ᑐᐊᓯᑦ ᐃᓄᖏᑦ (800-1000ᒧᑦ) ᐊᕐᕌᒍᐃᑦ, 
ᑕᒫᓂᓚᐅᖅᑐᐃᑦ ᖁᑎᓂᖅᐹᒥ ᐊᕐᕌᖑᓕᖅᑐᖅ 1000. ᑭᖑvᕕᖅᑎᖃᓚᐅᖅᑐᑦ 
ᑑᓕᑦ ᐃᓄᖏᓐᓄᑦ ᐆᒪᔪᕋᓱᐊᑦᑎᑦᑎᐊᕚᓗᓚᐅᖅᑐᐃᑦ ᐊᕐᕕᓐᓂᑦ ᐊᒻᒪᓗ 
ᐊᓯᖏᓐᓂᑦ ᐆᒪᔪᓂᑦ ᐃᒪᒻᒥᐅᑕᐅᔪᓂᑦ. ᑕᐃᒃᑯᐊ ᑑᓕ ᐃᓄᖏᑦ ᐊᓯᐊᓂ 
ᐃᓅᓇᓱᐊᖃᑦᑕᓚᐅᖅᑐᑦ ᐅᑭᐅᖅᑕᖅᑐᒥ, ᖁᑦᑎᓂᖅᐹᖅ ᐃᓄᖃᕈᓐᓃᓚᐅᖅᑐᖅ 
ᑑᓕᒃᑯᓐᓂᑦ ᐱᔾᔪᑎᒋᓪᓗᒍ ᓯᓚ ᐃᒃᑮᓇᓕᖅᑎᓪᓗᒍ ᐊᕐᕌᒍᐃᑦ (1600 - 1850ᒧᑦ) 
ᑑᓕᑦ ᑭᖑᔮᕆᔭᐅᔪᑦ ᐃᓗᓐᓄᑦ. ᐲᔭᐃᑦᑕᐃᓕᒋᑦᓯ ᐅᕙᓘᓐᓃᑦ ᓅᑎᕆᑕᐃᓕᓗᓯ 
ᐱᑐᖃᐅᔪᓂᑦ ᐅᕙᓘᓐᓃᑦ ᐊᐅᑦᑎᐊᕈᓐᓂᓴᐅᔪᓂᑦ.

ᖃᓄ ᑕᐃᑯᖓᓇᖅᐸ

ᖁᑦᑎᓂᖅᐹᒧᕐᕕᑦᓴᐅᔪᑦ ᖃᖓᑕᓲᒃᑯᑦ ᐊᑭᓕᖅᑕᐅᓯᒪᓗᓂ ᖃᐅᓱᐃᑦᑐᒥ, 
ᐅᖓᓯᓐᓂᖃᑦᑐᖅ 900 ᑲᓇᕐᓇᖓᓄᑦ. ᐊᑭᓕᖅᑕᐅᓯᒪᔪᖅ ᖃᖓᑕᓲᖅ 
ᐃᔅᓯᕙᐅᑕᓕᒃ 10ᓂ ᖃᖓᑕᓲᕋᓛᖅ ᐃᑲᕐᕋᓂᒃ ᐊᐅᓚᓂᖃᕈᓐᓇᖅᑐᖅ 
ᐅᑎᐅᑎᒋᓐᓂᒃ ᑎᓴᒪᓂᑦ, ᐊᒻᒪᓗ ᐊᑭᖃᕋᔭᖅᑐᖅ ᐃᒪᓐᓇᐸᓗᒃ $28,000ᓂᑦ 
(2004 ᐊᕐᕋᒍ ᐊᕿᑦᑕᐅᓯᒪᔪᖅ) ᐅᕙᓗᓐᓃᑦ ᐊᑭᑐᓂᖅᓴᐅᒐᔭᖅᑐᖅ ᓇᒧᑦ 
ᓂᐅᔭᐅᒍᒪᓗᓂ. ᑐᑭᓯᓂᐊᕐᕕᐅᒍᓐᓇᖅᑐᒍᑦ ᑎᑎᖃᐃᑦ ᓇᓗᓇᐃᖅᑐᖅᓯᒪᓗᒋᑦ 
ᐊᑭᓕᖅᑕᐅᓯᒪᔪᖅ ᖃᖓᑕᓲᖅ ᐊᑭᓕᖅᑕᐅᓯᒪᔪᖅ ᓛᐃᓴᓕᒃ ᖃᖓᑕᒍᓐᓇᖅᑐᒥ 
ᒥᙳᐃᓯᕐᕕᖅᒧᑦ. ᖃᖓᑕᓲᕋᓛᖅ ᐊᑭᓕᖅᑕᐅᓯᒪᔪᖅ 10ᓂ ᐃᓄᓐᓂᑦ 
ᐅᓯᒍᓐᓇᖅᑐᖅ ᓱᓇᒃᑯᑖᖏᓐᓂᓪᓗ ᐊᒻᒪᓗ ᓯᕗᓂᐊᒍᑦ ᖃᖓᑦᑕᑎᔅᓯᒪᕙᒌᕆᐊᓕᒃ, 
ᑲᑐᑎᓗᓂ ᖃᖓᑕᓲᕐᒥ ᐊᑭᑭᓪᓕᕙᓪᓕᑎᑎᒍᓐᓇᖅᑐᖅ ᐃᓄᒃ ᐊᑕᐅᓯᕐᒧᑦ.

ᐊᐅᓚᓂᖏᑦ ᒪᕐᕈᐊᑎᖅᑐᑎᒃ ᐱᓇᓱᐊᕈᓯᑕᒫᖅ ᖃᐅᓱᐃᑦᑐᒧᑦ ᐃᖃᓗᓐᓂ. 
ᐊᑭᓕᖅᑕᐅᓯᒪᙱᑦᑐᒥ ᖃᖓᑕᓲᖅᑕᖃᓲᖅ ᐃᖃᓗᓐᓄᑦ ᕗᐊᓂᐸᒃᒥ 
ᔭᓗᓇᐃᒧᑦ, ᒪᓐᑐᕆᐊ ᐊᒻᒪᓗ ᐋᑐᕚᒥ. ᐊᐅᓪᓚᕐᑎᐅᕙᑦᑐᖅ ᐱᓯᒪᒋᐊᓕᒃ 
ᓄᓇᓕᓐᓂ ᐸᓐᓇᒍᑕᐅᔪᓂᑦ, ᓯᓚᖓ ᑕᐃᒪᑦᓴᐃᓐᓇᐅᕙᙱᓐᓂᖓᓄᑦ 
ᑭᖑᕙᕆᐊᓐᓂᕆᕙᑦᑕᖏᑎᒍᑦ ᐊᒻᒪᓗ ᐊᑲᐅᖏᓕᐅᕈᑕᐅᓕᓲᖅ 
ᐊᐅᓪᓚᕋᓱᐊᖅᑎᓄᑦ.

ᓯᑯᓯᐅᑏᑦ ᐅᒥᐊᕐᔪᐊᖅ ᐊᕐᕌᖑᑕᒫᖅ ᑲᔪᓯᓂᖃᑦᑎᐊᓲᖑᒻᒥᔪᖅ. ᐊᐅᓚᓲᖅ 
ᒥᙳᐃᓯᕐᕕᒻᒥ ᖃᐅᓱᐃᑦᑐᒥ ᐊᒻᒪᓗ ᐅᑎᖅᑐᓂ ᑕᕗᖓ ᓄᓇᓕᓐᓄᑦ ᐊᒡᒌᓯ 
ᕿᑎᐸᓗᖓᓂ.

ᐃᕿᐊᙳᔾᔭᐃᖅᓯᒪᒐᓱᐊᕐᓂᖅ ᐳᓚᕋᕐᓂᕆᔭᐃᑦ

• ᖃᓪᓗᓈᓂᑦᑐᑎᑐᑦ ᐊᐅᓚᑦᑎᔨᐅᖏᑦᑐᖅ ᐳᓚᕋᕐᕕᒻᒥ, 
ᐱᓕᕆᕕᑦᑕᖃᙱᑦᑐᖅ ᐅᕙᓘᓐᓃᑦ ᑐᐱᕐᕕᑦᑕᖃᖏᑦᑐᖅ 
ᒥᙳᐃᓯᕐᕕᒻᒥ, ᑭᓯᐊᓂᓕ ᐃᖃᓇᐃᔭᖅᑏᑦ 
ᑐᓴᖅᑎᑎᔾᔪᑎᖃᕐᑐᐃᑦ ᐊᒻᒪᓗ 
ᐊᐅᓪᓚᖅᓯᒪᓂᕐᒧᑦ ᐃᑲᔪᕈᓐᓇᖅᑐᑦ. 
ᑐᐊᕕᕐᓇᑐᑕᖃᓕᓐᓂᖅᑲᑦ 
ᑐᐱᖅᑕᓕᐅᒐᓗᐊᖅ ᑕᒃᑯᓂᖓ ᑕᓐᑯᐊᕆ 
ᐊᒻᒪᓗ ᕼᐋᔭᓐᒥ ᐳᓚᕋᑦᑏᖅ ᑐᓴᕋᑦᓴᖏᑦ, 
ᑐᓴᐅᒪᑎᑎᓂᖅ, ᐊᒻᒪᓗ ᑕᑕᑎᕆᐊᓕᓐᓄ 
ᐱᑕᖃᖅᑐᒐᓗᐊ ᑕᓐᑯᐊᕆ, ᑕᓐᓇ 
ᓄᖅᑲᑕᕐᕕᓪᓗᐊᑕᐅᔪᖅ ᑕᕝᕗᖓ 
ᒥᙳᐃᓯᕐᕕᒻᒧᑦ. ᐱᓱᕋᓗᓂ ᑕᓐᓇᑐᐊᖅ 
ᑐᐲᖅ ᐊᑐᕋᑦᓴᐅᔪᖅ ᑕᐃᒪᑦᓴᑐᐊᖑᓪᓗᓂᓗ.

• ᐱᕙᒌᖅᓯᒪᓗᓂ ᑭᓯᐊᓂ ᐸᕐᓇᑦᑎᐊᖅᓯᒪᓗᓂ ᐱᐅᓂᖅᐹᖑᕗᖅ. 
ᐊᑏ ᑐᑭᓯᒋᐊᕈᓐᓇᖅᑐᓯ ᒥᙳᐃᓯᕐᕕᓕᕆᕕᒻᒧᑦ ᑲᓇᑕᒥ 
ᐊᓪᓚᕕᒋᔭᖓᓂ ᐸᓐᓂᖅᑑᒥᑦ ᐅᕙᓘᓐᓃᑦ ᐃᖃᓗᓐᓂᑦ, ᐅᕙᓗᓐᓃᑦ 
ᖃᕋᓴᐅᔭᒃᑯᑦ ᖃᐅᔨᒋᐊᕐᓗᑎ ᒥᙳᐃᓯᕐᕕᓕᕆᓂᐅᑉ ᒥᑦᓵᓄᑦ ᐅᕗᖓ          
www.pc.gc.ca ᐅᕗᖓ ᓇᓗᓇᐃᖅᑐᖅᓯᒪᑦᑎᐊᖅᑐᓂᑦ 
ᐊᐅᓪᓚᕐᓂᐊᕐᓗᓂ ᐸᓐᓇᒍᑎᖏᓐᓄᑦ.

• ᐱᐅᓂᖅᐹᖑᔪᖅ ᐳᓛᕆᐊᕐᓗᓂ ᒪᐃ ᕿᑎᖓᓂ ᑕᕗᖓ ᐊᒡᒋᓯ 
ᕿᑎᐊᓄᑦ ᓯᐊᕐᕆᔮᕆᐊᖅᑐᕐᓗᓂ, ᐱᓱᕋᑐᐃᓐᓇᕐᓗᓂᓗ ᐅᕙᓘᓐᓃᑦ 
ᐊᐅᓛᖅᓯᒪᑐᐃᓐᓇᕐᓗᓂ. ᐅᑭᐅᒃᑯᑦ ᐊᐅᓪᓛᕐᓂᖃᓲᖑᖏᑦᑐᑦ 
4-5 ᑕᖅᑮᑦ ᑖᓗᐊᕐᓂᖓᓄᑦ ᑕᒃᑯᐊᓗ ᐊᑭᓕᖅᑕᐅᓲᖑᔪᑦ 
ᖃᖓᑕᓲᒃᑯᑦ ᐊᐅᓪᓚᕐᓂᖃᖃᑦᑕᖏᑦᑐᖅ ᑕᕗᖓ ᒥᙳᐃᓯᕐᕕᒻᒧᑦ. 
ᖃᐅᔨᒪᒋᐊᑦᑎᐊᖃᑦᑕᕆᑦᓯ 
ᑕᒪᓐᓇ ᓯᓚᐅᑉ ᖃᓄᐃᓐᓂᕆᔭᖓ 
ᐊᓯᔾᔨᑲᓪᓚᖃᑦᑕᕐᓂᖓᓄᑦ 
ᐊᑐᖅᑕᐅᓂᖃᖃᑦᑕᖅᑐᖅ ᐊᐅᓪᓚᐸᑦᑐᐃᑦ 
ᐸᓐᓇᒍᑎᖏᓐᓄᑦ.

• ᐊᓯᐊᒍᑦ ᕿᒥᕐᕈᔭᕐᑐᕈᓐᓇᕐᒥᔪᓯ 
ᐊᔾᔨᓕᐅᕆᔭᖅᑐᓪᓗᓯᓗᓐᓃᑦ 
ᐊᐅᓱᐃᑦᑐᕐᒧᑦ, ᑕᓐᓇ ᑲᓇᑕᓕᒫᕐᒥ 
ᖁᑦᑎᓂᖅᐹᖑᔪᖅ ᓄᓇᓕᓐᓂ, 360 
ᐅᖓᓯᓐᓂᖃᑦᑐᖅ ᖃᐅᓱᐃᑦᑐᒥ. 
ᑲᓇᕐᓇᖓᓂ ᐊᐅᓱᐃᑦᑑᑉ. 
ᐊᖅᑭᔅᓱᐃᒍᓐᓇᖅᑐᓯ ᑐᔪᕐᒥᕕᑦᓴᒥ ᐅᕙᓘᓐᓃᑦ ᕿᒥᕐᕈᓂᐊᕈᕕᑦ 
ᑕᒃᑯᓄᖓ ᐊᐅᓱᐃᑦᑐᖅ ᐃᓄᐃᑦ ᑯᐊᐸᖁᑎᖏᓐᓄᑦ ᐅᕗᖓ       
(867) 980-9135.

• ᐊᓂᕙᓪᓕᐊᓕᕈᑦᓯ ᖃᐅᓱᐃᑐᑉ ᒥᙳᐃᓯᕐᕕᖓᓂ 
ᐃᓚᒋᓕᐅᔾᔨᒍᓐᓇᖅᑐᓯ ᐅᓪᓗᒥ ᐊᑕᐅᓯᕐᒥ ᐅᕙᓘᓐᓃᑦ ᒪᕐᕉᒃ 
ᑕᑯᒃᑲᓐᓂᕈᒪᒍᑦᓯ ᖃᓄᐃᑦᑐᑐᐃᓐᓇᕐᓂ ᑕᑯᔭᒐᖃᕐᕕᓐᓂ ᐊᒻᒪᓗ 
ᐅᐸᖃᑦᑕᕐᕕᐅᔪᓂ.

ᖃᓄᐃᓕᐅᕈᓗᔭᕐᓂᖅ

ᐱᓱᕋᓐᓂᖅ

ᐱᓱᑦᑏᑦ ᕿᒥᕐᕈᒍᓐᓇᖅᑐᑦ 
ᓂᐅᕕᐅᔪᓂᑦ ᑕᓐᑭᐅᕆ ᐅᕙᓘᓐᓃᑦ 
ᕼᐊᕆᓐ. ᐅᐊᑦᑎᐊᕈᓐᓂᓴᓕᕆᕕᒻᒥ 
ᐳᓚᕋᓐᓂᖃᕈᓐᓇᕆᓪᓗᑎᒃ ᐅᖃᔅᓯᒪᕙᒌᓪᓗᓂ 
ᐊᒻᒪᓗ ᐱᔭᕆᐊᖃᒻᒥᔪᖅ ᒥᙳᐃᓯᕐᕕᓕᕆᔨᐅᑉ 
ᐊᐅᓚᑦᑎᔨᖓᓂ ᐅᕙᓘᓐᓃᑦ ᐱᓱᕋᑦᑎᐅᔪᓂ 
ᖃᐅᔨᓴᖅᑎᒥᑦ. ᓄᓇᖓ ᑕᒫᓂ ᕼᐅᕆᓐ 
ᑕᓯᖅ ᐊᑦᓱᕈᓐᓇᖅᑐᒻᒪᕆᐅᕗᖅ ᐊᒻᒪᓗ 
ᐊᔾᔨᒋᔭᐅᖏᑦᑐᓂ. ᑕᓐᑯᐊᕆ ᖁᑦᑎᑐᒥ 
ᐅᑭᐅᖅᑕᖅᑐᒥ ᖁᑦᑎᓂᖅᐹᖑᕗᖅ ᐊᒻᒪᓗ 
ᐆᒪᔪᖅᑕᖃᕐᑐᓂ. ᑐᑭᓯᒋᐊᕐᕕᒋᔪᓐᓇᖅᑕᓯ ᒥᙳᐃᓯᕐᕕᓕᕆᔨᒃᑯᑦ ᐸᓐᓂᖅᑑᑉ 
ᐊᓪᓚᕕᖓᓂ (867)473-2500  ᐅᕙᓘᓐᓃᑦ ᐃᖃᓗᓐᓂ ᖃᐅᔨᒋᐊᒃᑲᓐᓂᕈᒪᒍᑦᓯ 
(867)975-4673.

ᑲᔾᔮᕆᐊᖅᑐᓐᓂᖅ

ᐊᑦᑐᕈᓐᓇᕐᑐᖅ ᑲᔾᔮᕆᐊᖅᑐᓪᓗᓂ ᑕᒫᓂ ᖁᑦᑎᓂᖅᐹᒥ. ᑕᒃᑯᐊ ᑕᑕᑎᕆᐊᓖᑦ 
ᒥᙳᐃᓯᕐᕕᒻᒥ ᐊᑐᕈᒪᓗᓂ ᐱᔪᓐᓇᐅᑎᒥᒃ ᐊᒻᒪᓗ ᓇᓗᓇᐃᖅᑐᕐᕕᐅᓗᑎᓪᓗ 
ᐱᓯᒪᔭᕆᐊᖃᕐᑕᖏᓐᓂᑦ. ᑲᔾᔮᕆᐊᑦᑐᖅᑐᑦ ᓱᐴᔪᒡᒋᕆᐊᓖᑦ ᐊᒻᒪᓗ ᐅᖅᓱᖅᓴᒥᒃ 
ᐃᒐᕕᐅᒋᐊᖃᖏᒻᒪᑦ. ᓱᐳᔪᕐᒧᑦ ᐅᖅᓱᐃᑦ ᓂᐅᕕᐊᕆᔭᐅᒍᓐᓇᖅᑐᖅ ᖃᐅᓱᐃᑦᑐᒥ.

ᐆᒪᔪᕐᓂᑦ ᕿᒥᕐᕈᓂᖅ

ᖁᑦᑎᑦᑐᒥ ᐅᑭᐅᖅᑕᖅᑑᑉ ᐱᕈᖅᑐᒥᓂᖏᑦ ᐊᒻᒪᓗ ᐆᒪᔪᖏᑦ ᓇᒥᑐᐃᓐᓈᑎᐊᖅᑐᑦ. 
ᐳᓛᕆᐊᖅᓯᒪᓗᓂ ᖁᑦᑎᓂᖅᐹᒧᑦ ᑕᑯᔪᓐᓇᖃᑦᑕᖅᑐᑦ ᐅᒥᒻᒪᓐᓂᑦ, ᐊᒪᕈᓐᓂᑦ, 
ᑎᕆᒐᓐᓂᐊᕐᓂᑦ, ᐊᕕᙵᐃᑦ, ᐅᑲᓖᑦ ᐊᒻᒪᓗ ᑎᕆᐊᓂᑦ ᐊᒻᒪᓗ 30ᓂ 
ᐊᔾᔨᒋᖏᑦᑐᓂᑦ ᑎᒻᒥᐊᓂᑦ ᓄᓇᒥ ᐊᒻᒪᓗ ᐃᒪᐅᑉ ᓯᓈᖓᓂ. ᑕᒫᓂ ᒥᙳᐃᓯᕐᕕᒻᒥ 
ᓴᖅᑭᔮᕐᑐᖅᑉᐸᒻᒥᔪᖅ ᑐᑦᑐᓂᑦ, ᓇᓄᕐᓂ ᑕᑯᓇᖃᑦᑕᕐᒥᔪᖅ, ᐱᓗᐊᖅᑐᒥ ᐃᒪᐅᑉ 
ᓯᓈᖓᓂ, ᑭᓯᐊᓂ ᐱᑕᖃᓗᐊᖃᑦᑕᖏᑦᑐᖅ ᑕᐅᓇᓂ ᑭᓯᐊᓂ ᑲᓇᓇᖓᓂ 
ᐅᑭᐅᖅᑕᖅᑑᑉ ᒥᙳᐃᓯᕐᕕᖓᓂ.

ᓯᐊᕐᕆᔮᕐᓗᓂ ᕿᒥᕐᕈᓂᖅ

ᐱᖃᓗᔭᖃᒻᒪᕆᒻᒪᑦ ᒥᙳᐃᓯᕐᕕᒃ, 
ᓯᐊᕐᕆᔮᕐᓂᖅ ᐅᑭᐅᓕᒫᖅ 
ᓴᖅᑭᔮᖃᑦᑕᖅᑐᖅ. ᑐᑭᓯᒋᐊᕈᓐᓇᑐᓯ 
ᒥᙳᐃᓯᕐᕕᓕᕆᕕᖓ ᐸᓐᓂᖅᑑᒥ 
ᐅᕙᓘᓪᓃᑦ ᐃᖃᓗᓐᓂ. 

  ᒪᑐᐃᖓᕕᖓ

ᐃᓱᒪᒋᔭᐅᓲᖑᕗᓪᓕ ᐳᓚᕋᖃᑦᑕᕐᓗᑎᒃ ᐅᐱᙵᓵᒃᑯᑦ ᐊᒻᒪᓗ ᐊᐅᔭᒃᑯᑦ 
(ᐱᖅᓴᓕᖅᑎᓪᓗᒍ ᒪᐃ ᐋᒌᓯᒧᑦ ᐅᕝᕙᓘᓐᓃᑦ ᐱᒋᐊᓕᕋᑖᖅᑎᓪᓗᒍ 
ᓯᑎᐱᕆ). ᐅᑭᐅᒃᑯᑦ ᐅᐸᑦᑕᐅᖃᑦᑕᕐᓂᖓ ᑖᖅᑐᐊᓘᑎᓪᓗᒍ ᑕᖅᑭᖏᓐᓂ 
ᐊᔪᓐᓇᖅᑑᕗᖅ. 

ᒥᕐᖑᐃᓯᖅᕖᑦ ᐊᓪᓚᒡᕕᖏᑦ ᐃᑲᕐᕋᖏᑦ ᐊᒻᒪᓗ ᐅᖄᓚᐅᑎᖏᑦ
(ᖁᑦᑎᓂᖅᐹᖅ ᐳᓚᕋᑎᓄᑦ ᑐᑭᓯᔾᔪᑎᖏᑦ ᐊᑐᐃᓐᓇᐅᔪᑦ ᐊᕐᕌᒍᓗᒃᑖᒥ 
ᐅᑯᑎᒎᓇ ᐸᖕᓂᖅᑑᑉ ᐅᕝᕙᓘᓐᓃᑦ ᐃᖃᓗᐃᑦ ᐊᓪᓚᒡᕕᖏᑎᒍᑦ) 
ᓇᒡᒐᔾᔭᐅᒥᑦ-ᐅᓪᓗᑐᐃᓐᓇᕐᒧᑦ...8:30 - 12:00 ᐅᓪᓛᒃᑯᑦ & 1:00 - 5:00 
ᐅᓐᓄᓴᒃᑯᑦ
ᐅᖄᓚᐅᑎᖓ (867) 473-2500 ᐅᕝᕙᓘᓐᓃᑦ (867) 975-4673

ᒥᕐᖑᐃᓯᖅᕕᒻᒧᑦ ᐃᓯᕈᑎᑦ
ᓄᓇᓖᑦ ᓯᓚᑖᓄᑦ ᐊᑭᖏᑦ  2004/05  ᓯᕗᓂᑦᑎᓐᓄᑦ ᐊᕐᕌᒍᐃᑦ -  
ᐊᓯᔾᔨᓛᖅᑐᑦ
ᐅᓪᓗᖅ ᐊᑕᐅᓯᕐᒧᑦ...................... $15.00

ᐊᕐᕌᒍᑕᒫᖅᓯᐅᑦ   ..................... $100.00

ᐊᑭᓕᒫᑦ ᐱᖃᓯᐅᔾᔨᔪᑦ ᑖᒃᓯᔭᕈᑎᓂᒃ ᐊᒻᒪᓗ ᐊᓯᔾᔨᕈᓐᓇᖅᑐᑎᒃ. 

ᑐᐱᖅᓯᒪᓂᖅ 
ᓄᓇᓖᑦ ᓯᓚᑖᓂ ᑐᐱᖅᓯᒪᓂᕐᒧᑦ ᑭᓯᐊᓂ (ᐱᖃᓯᐅᑎᓯᒪᔪᖅ 
ᒥᕐᖑᐃᓯᖅᕕᒻᒧᑦ ᐃᓯᕐᓗᓂ ᐊᑭᖏᓐᓄᑦ)

ᐊᑭᓖᓂᖅ
ᐊᐅᑦᑕᔫᑦ ᕕᓴ ᐊᒻᒪᓗ ᒫᔅᑐᑲᑦ, ᑮᓇᐅᔭᓪᓚᑦᑖᑎᒍᑦ ᓯᒃᑭᑯᓪᓘᓐᓃᑦ.  

ᐊᑦᑕᓇᖅᑕᐃᓕᒪᓂᕐᒧᑦ ᖃᐅᔨᒪᔭᐅᔭᕆᐊᓖᑦ
ᐳᓛᕆᐊᖅᑐᐃᑦ ᒥᙳᐃᓯᕐᕕᖅᒧᑦ ᓇᒻᒪᖏᑦ ᐃᓗᓕᖃᑦᑐᐃᓐᓇᐅᔭᕆᐊᓖᑦ 
ᐊᑐᕐᐸᑦᑐᓂ, ᖃᐅᔨᒪᔭᕆᐊᖃᖅᑐᒻᒪᕆᐅᓪᓗᓂ ᐊᒻᒪᓗ ᖃᐅᔨᒪᒋᐊᖃᕐᑐᓂ 
ᐋᓐᓂᖅᑐᓕᕆᓂᕐᒥᒃ ᐅᕙᓘᓐᓃᑦ ᑐᐊᕕᕐᓇᖅᑐᖅᑕᖃᓕᕐᓂᖅᑲᑦ. 
ᐱᕈᓪᓗᐊᕿᓂᖅ ᓴᖀᓇᕐᓂᐅᓴᑐᐃᓐᓇᕐᖓᑦ, ᐃᑳᕋᓱᐊᕐᓗᓂ ᐃᑳᕈᑎᓂ 
ᓂᓪᓚᓱᑦᑐᒻᒪᕆᐅᑎᓪᓗᒍ ᐅᕙᓘᓐᓃᑦ ᐱᖅᓯᑎᓪᓗᒍ. ᑭᓯᐊᓂᑦᑕᐅᖅ 
ᐊᖏᓂᖅᐹᐅᔪᖅ ᐱᕈᓪᓗᐊᕿᓂᖅ ᐅᖓᓯᑦᑐᒦᑦᑐᓂ ᖁᑦᑎᓂᖅᐹᒥ ᐊᒻᒪᓗ 
ᐅᖓᓯᒃᑭᓪᓗᓂ ᐋᓐᓂᐊᕕᒃ ᐅᕙᓘᓐᓃᑦ ᐸᖅᓴᐃᔩᑦ. ᐃᓄᒋᐊᖃᑦᑕᖏᒻᒪᑕ 
ᐊᑕᐅᑦᑎᒃᑯᑦ ᐳᓛᕆᐊᖅᑐᓂ.

ᐸᖅᓴᐃᔩᑦ ᓄᓇᓕᓐᓂ ᐊᒻᒪᓗ ᐸᖅᓴᐃᔩᑦ ᐊᐅᓚᓂᖏᑦ 
ᐊᑐᐃᓐᓇᐅᑦᑎᐊᙱᒻᒪᑕ ᐊᒻᒪᓗ ᐊᑯᓂᐅᒍᓐᓇᕆᓪᓗᑎᒃ 
ᓯᓚᕈᔫᑎᓪᓗᒍ ᐊᒻᒪᓗ ᖃᖓᑕᓲᕐᒥ ᐊᑐᐃᓐᓇᐅᔪᖃᐃᓐᓇᖃᑦᑕᕋᓂ. 
ᐃᒻᒥᓂᒃ ᖃᐅᔨᓴᐃᓐᓇᖃᑦᑕᕐᓗᓯ ᐊᑦᑕᓇᕐᑐᒦᑦᑕᐃᓕᒪᓇᓱᐊᕐᓗᓯᓗ. 
ᓇᑦᓴᖁᔨᒻᒪᕆᑦᑐᒍᑦ ᑕᒻᒪᕇᒃᑯᑦ ᓄᓇᖑᐊᓕ ᖃᖓᑦᑕᖅᑎᐅᓯᒪᔪᒃᑯᑦ ᐊᒻᒪᓗ 
ᐅᖄᓚᐅᑎᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᒃ ᐊᑎᓕᒃ ᐃᕆᑎᐊᒻ. 
ᐅᑭᐅᖅᑕᖅᑐᓕᒫᒥ ᑐᓴᐅᒪᖃᑦᑕᐅᑎᓂᖅ ᐊᑲᐅᓈᖅᑐᐃᓐᓇᐅᒍᓐᓇᖏᒻᒪᑕ.    

ᓯᕐᒥᓕᒃ ᒥᕐᖑᐃᓯᖅᕕᖓ ᑲᓇᑕᒥ

“ᐃᓂᖓ ᓯᕐᒥᓖᑦ”
ᓯᕐᒥᓕᒃ ᒥᕐᖑᐃᓯᖅᕕᒃ ᑲᓇᑕᒥ ᒥᕐᖑᐃᓯᖅᕕᖑᖅᑎᑕᐅᓚᐅᖅᑐᖅ 
2001-ᒥ. ᓯᕐᒥᓕᐅᑉ ᐃᓗᐊ ᓯᐊᒻᒪᖅᓯᒪᕗᖅ ᓄᓇᐃᑦ ᑎᓴᒪᑦ 
ᑲᑎᑦᑐᒋᑦ ᑕᕝᕙᖓ ᕿᑭᖅᑖᓘᑉ ᐅᐊᓐᓇᖓᓂ ᖃᓂᒋᔭᖓᓂ 
ᑕᓪᓗᕈᑎᐅᑉ. ᒥᕐᖑᐃᓯᖅᕕᐅᑉ ᓄᓇᖓ ᐊᖏᓂᖃᑦᑐᖅ 22,252 km2 
ᓴᐳᒻᒥᔭᐅᓂᖓ ᑭᒡᒐᑐᖅᑕᖓᓂᒃ ᐃᓚᒋᓕᐅᑎᓪᓗᒋᑦ ᓄᓇᑭᑦᑐᔮᖅ 
ᐃᒪᓱᖅ ᐊᒻᒪᓗ ᐅᐊᓐᓇᖅᐸᓯᐊᓂ ᑕᐃᕕᔅ ᓄᓇᖓᑕ.   

ᓯᕐᒥᓕᒃ ᐊᐅᔭᒃᑯᑦ ᐊᖏᕐᕋᕆᔭᐅᕗᖅ ᐊᑦᔨᒌᖏᓂᖅᐹᓄᑦ 
ᑎᒻᒥᐊᓄᑦ ᓄᓇᓕᒋᔭᐅᓪᓗᓂ ᐅᑭᐅᖅᑕᖅᑐᒥ. ᒥᕐᖑᐃᓯᖅᕕᒃ 
ᐅᖓᑖᓃᑦᑐᓂᒃ 50 ᑎᒻᒥᐊᖃᑦᑐᖅ ᐱᖃᓯᐅᑎᓪᓗᒋᑦ 45 
ᑎᒻᒥᐊᑦ ᐱᑭᐅᖃᑦᑐᑦ. ᓴᓐᓂᕈᑎᐅᑉ ᕿᑭᖅᑖᓗᐊᓂ ᑎᒻᒥᐊᓄᑦ 
ᐸᖅᑭᔭᖅᕕᒃ ᐃᓚᖓ ᒥᕐᖑᐃᓯᖅᕕᐅᑉ, ᐋᖅᑭᒃᑕᐅᓚᐅᖅᓯᒪᔪᖅ 
ᐅᖓᑖᓃᓕᖅᑐᑦ ᖁᓕᑦ ᐊᕐᕌᒍᐃᑦ ᑖᒃᑯᓇᙵᑦ ᑲᓇᑕᒥ 
ᐆᒪᔪᓕᕆᔨᒃᑯᓐᓂᑦ ᐊᒻᒪᓗ ᒫᓐᓇᐅᔪᖅ ᑲᑐᔾᔨᓂᒃᑯᑦ 
ᐊᐅᓚᑕᐅᓂᖃᓕᖅᑐᑦ ᑲᓇᑕᒥ ᒥᕐᖑᐃᓯᖅᕕᑯᓐᓂᑦ. ᓴᓐᓂᕈᑎᐅᑉ 
ᕿᑭᖅᑕᖓ ᐃᓂᒋᔭᐅᔪᖅ ᐃᒪᕐᒥᐅᑕᓄᑦ ᑎᒻᒥᐊᓄᑦ, ᐃᒪᕐᒥᐅᑕᓄᑦ 
ᑎᒻᒥᐊᓄᑦ ᐊᐅᓚᑕᖅᑐᓄᑦ, ᐊᒻᒪᓗ ᐊᓯᖏᑦ ᐆᒪᔪᐃᑦ ᐊᒻᒪᓗ 
ᐊᖏᓂᖅᐹᒥᒃ ᑲᖑᖃᕝᕕᐅᓪᓗᓂ ᓄᓇᕐᔪᐊᓕᒫᒥ.

ᑎᑭᐅᑎᓇᓱᐊᕐᓂᖅ

ᓯᕐᒥᓕᒃ ᒥᕐᖑᐃᓯᖅᕕᒃ ᐅᐸᑦᑕᐅᒍᓐᓇᖅᑐᖅ 
ᒥᑦᑎᒪᑕᓕᒃᒥᑦ ᐅᕝᕙᓘᓐᓃᑦ 
ᐃᒃᐱᐊᕐᔪᒻᒥᑦ. ᓄᓇᓕᓐᓂ ᐊᐅᓚᕈᔾᔨᔩᑦ 
ᓇᓪᓕᐊᓐᓂᑐᐃᓐᓇᖅ ᑖᒃᑯᓇᓂ ᓄᓇᓕᓐᓂ 
ᐅᒥᐊᖃᕐᑎᑦᑎᒍᓐᓇᖅᑐᑦ ᐅᕝᕙᓘᓐᓃᑦ 
ᖃᒧᑕᐅᔭᖃᕐᑎᑦᑎᓗᑎᒃ ᐅᓯᑲᑦᑕᓂᐊᕐᓗᑎᒃ 
ᒥᕐᖑᐃᓯᖅᕕᒻᒧᑦ. ᑐᑭᓯᒋᐊᒃᑲᓐᓂᕈᒪᒍᕕᑦ 
ᒥᒃᓵᓄᑦ ᒥᑦᑎᒪᑕᓕᐅᑉ, ᐅᖄᓚᒍᓐᓇᖅᑐᑎᑦ 
ᓇᑦᑎᓇᖅ ᐳᓚᕋᑎᓄᑦ ᐅᐸᑦᑕᖅᕕᐊᓄᑦ 
ᐅᖄᓚᐅᑎᖓ (867) 899-8226. 
ᑐᑭᓯᒋᐊᕈᒪᒍᕕᓪᓗ ᐃᒃᐱᐊᕐᔫᑉ ᒥᒃᓵᓄᑦ, 
ᐅᖄᓚᓗᑎᑦ ᐅᕗᖓ (867) 439-8483.

ᐃᖃᓗᐃᑦ ᓄᖅᑲᑕᖅᕕᐅᕗᖅ 
ᖃᖓᑕᖃᑦᑕᖅᑐᓄᑦ ᓄᓇᕗᒻᒥ. 
ᖃᖓᑕᖃᑦᑕᖅᑐᑦ ᖃᖓᑕᓲᑦ 

ᐃᖃᓗᓐᓄᑦ ᐅᑯᓇᙵᑦ ᒫᑐᕆᐊᒥᒃ, ᐋᑐᕚᒥᒃ, ᐃᐊᑦᒪᑕᒥᒃ, ᐊᒻᒪᓗ 
ᔨᐊᓗᓇᐃᒥᒃ ᐃᐊᑦᒪᑕᒦᖔᖅᑐᓂ. ᐊᐅᓪᓚᕆᐊᖃᕐᕕᖏᑎᒍᑦ 
ᖃᖓᑕᖃᑦᑕᕐᓂᐅᔪᑦ ᐊᒻᒪᓗ ᐊᑭᓕᖅᑕᐅᓯᒪᔪᒃᑯᑦ ᐊᑐᐃᓐᓇᐅᒻᒥᔪᑦ 
ᐃᖃᓗᓐᓂᑦ ᒥᑦᑎᒪᑕᓕᒻᒧᑦ ᐊᒻᒪᓗ ᐃᒃᐱᐊᕐᔪᒃ/ᓇᓂᓯᕕᒻᒧᑦ. 
ᖃᖓᑕᓲᒃᑯᑦ ᐊᐅᓪᓚᓂᐊᖅᑐᐃᑦ ᐸᕐᓇᓯᒪᔭᕆᐊᖃᕐᑐᑦ 
ᑭᖑᕙᕆᐊᖅᑕᐅᔪᓐᓇᕐᖓᑦ ᓯᓚ ᐱᑦᔪᑎᒋᓪᓗᒍ ᐊᐅᓪᓚᕋᓱᐊᖅᑎᓪᓗᒋᑦ. 

ᐳᓚᕋᕐᓂᖅ ᐊᑑᑎᖃᑦᑎᐊᖁᓪᓗᒍ
• ᒥᕐᖑᐃᓯᖅᕕᒻᒥᓕ ᐱᑕᖃᖏᑦᑐᖅ 

ᐳᓚᕋᑎᓄᑦ ᐊᑐᖅᑕᐅᒍᓐᓇᖅᑐᓂᒃ, 
ᐱᔨᑦᑎᕈᑎᓂᒃ, ᐅᕝᕙᓘᓐᓃᑦ 
ᑐᐱᖅᕕᓐᓂᒃ.  
ᒥᑦᑎᒪᑕᓕᒃᒥ ᒥᕐᖑᐃᓯᖅᕕᒃᑯᑦ 
ᑲᓇᑕᒥ ᐊᓪᓚᒡᕕᖃᑦᑑᒐᓗᐊᑦ 
ᑐᑭᓯᒋᐊᖅᕕᐅᖃᑦᑕᖅᑐᓂ, 
ᑎᑎᕋᖅᑕᐅᔪᓄᑦ ᐊᒻᒪᓗ 
ᓇᓗᓇᐃᔭᐅᔾᔨᓂᕐᒧᑦ 
ᒥᕐᖑᐃᓯᖅᕕᒻᒧᑦ. ᒥᕐᖑᐃᓯᖅᕕᒃᑯᑦ 
ᑲᓇᑕᒥ ᑐᑭᓯᒋᐊᕈᑎᖏᑦ 
ᐊᒻᒪᓗ ᓇᓗᓇᐃᔭᐅᔾᔨᒍᑎᖏᑦ 
ᐊᑐᐃᓐᓇᐅᔪᑦ ᑕᒪᒃᑯᓇᓂ 
ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᑎᒍᑦ ᐃᒃᐱᐊᕐᔪᒻᒥ. 

• ᓯᕗᓂᐊᒍᑦ ᐊᐅᓪᓚᓂᐊᕐᓂᕐᓄᑦ ᐸᕐᓇᓯᒪᑦᑎᐊᕆᐊᖃᕐᐳᑎᑦ. 
ᖃᐅᔨᒋᐊᓚᐅᕐᕆᑦ ᒥᕐᖑᐃᓯᖅᕕᒃᑯᑦ ᑲᓇᑕᒥ ᐊᓪᓚᒡᕕᐊᓄᑦ 
ᒥᑦᑎᒪᑕᓕᒃᒥ ᐅᖄᓚᐅᑎᖓ ( 867) 899-8092 ᐅᕝᕙᓘᓐᓃᑦ 
ᐱᓕᕆᔨᐅᔪᑦ ᐊᕕᑦᑐᖅᓯᒪᔪᑦ ᐊᓪᓚᒡᕕᐊᓄᑦ ᐃᖃᓗᓐᓂ 
ᐅᖄᓚᐅᑎᖓ (867) 975-4673 ᐅᕝᕙᓘᓐᓃᑦ ᕿᒥᕐᕈᓗᒍ 
ᖃᕋᓴᐅᔭᒃᑯᑦ ᑐᑭᓯᒋᐊᖅᕕᖓ: www.pc.gc.ca ᓇᓗᓇᐃᖅᓯᒪᓂᖅᓴᓄᑦ 
ᓯᕗᓂᐊᒍᑦ ᐊᐅᓪᓚᓂᐊᕐᓗᓂ ᐸᕐᓇᑎᕆᓂᕐᒧᑦ ᑐᑭᓯᐅᒪᔾᔪᑎᓂᒃ.  

• ᐊᑲᐅᓂᖅᐹᖑᕗᕐᓕ ᐳᓛᕆᐊᕐᓂᐊᕐᓗᓂ ᐅᐱᙵᓵᒃᑯᑦ (ᓄᙳᐊᓂ 
ᐃᐳᕈ ᑎᑭᓪᓗᒍ ᔫᓂ ᐱᖏᐊᓕᕋᑖᕐᓂᖓᓄᑦ) ᐊᒻᒪᓗ ᐅᑭᐅᒃᑯᑦ 
ᓱᓕᕆᐊᔅᓴᓄᑦ, ᐊᒻᒪᓗ ᓯᑯᐃᔅᓯᒪᓕᖅᑎᓪᓗᒍ ᐊᐅᔭᒃᑯᑦ (ᔪᓚᐃ 
ᓄᙳᐸᓗᐊᓂ ᐱᒋᐊᕐᓕᕋᑖᕐᓂᖓᓄᑦ ᓯᑎᐱᕆ) ᐱᓱᒋᐊᖅᑐᕐᓗᓂ 
ᐊᒻᒪᓗ ᑐᐱᖅᓯᒪᔭᖅᑐᕐᓗᓂ. ᓯᑯᐃᔭᖅᐸᓪᓕᐊᑎᓪᓗᒍ (ᔫᓂ 
ᕿᑎᖏᓐᓂ ᓄᖑᐊᓄᑦ ᔪᓚᐃ) ᐊᒻᒪᓗ ᓯᑯᓕᖅᑎᓪᓗᒍ 
(ᕿᑎᖏᓐᓄᑦ ᐊᒃᑐᐱᕆ ᐱᒋᐊᕐᓕᕋᑖᕐᓂᖓᓄᑦ ᓄᕕᐱᕆ), 
ᒥᕐᖑᐃᓯᖅᕕᒃ ᐅᐸᑦᑕᐅᖃᑦᑕᕈᓐᓃᓲᖑᕗᖅ.  ᐅᑭᐅᒃᑯᓪᓕ 
ᐳᓚᕋᑕᐅᖁᔭᐅᖏᓚᖅ ᓂᓪᓚᓱᓗᐊᕐᓂᖓᓄᑦ ᐊᒻᒪᓗ 
ᑖᓂᖓᓄᑦ. ᓯᓚᐅᑉ ᓇᓗᓇᐃᕐᓇᕐᓂᖓ ᐃᖅᑲᐅᒪᓗᒍ ᐊᒻᒪᓗ 
ᐊᒃᑐᐃᓂᖃᕐᓂᐊᕐᒪᑦ ᐸᕐᓇᑕᕋᓗᐊᓐᓄᑦ ᐊᐅᓚᖅᓯᒪᓂᐊᕐᓂᓐᓄᑦ. 

ᓱᓕᕆᐊᔅᓴᐃᑦ

ᐱᓱᓐᓂᖅ

ᖁᑦᑎᑦᑐᑦ ᐃᒡᓕᕋᑯᑖᖓ 
ᐊᒻᒪᓗ ᑰᑉ ᓇᑎᕐᓇᖏᑦ 
ᐃᒃᐱᑭᑦᑐᕐᔪᐊᖅ ᓯᓈᓯᐅᕐᕕᒃ 
ᐅᐃᕝᕙᖓᑕ ᐊᒻᒪᓗ ᓴᓐᓂᕈᑎᐅᑉ 
ᐊᑦᔨᒌᖏᑦᑐᕈᓘᔭᒃᑯᑦ ᓄᓇᖓᓂ 
ᐱᓱᒃᕕᐅᔭᖅᑐᒻᒪᕆᖃᑦᑕᖅᑐᑦ 
ᒥᕐᖑᐃᓯᖅᕕᒻᒥ. ᐊᒥᓱᓪᓗ ᑎᒻᒥᐊᑦ ᐊᒻᒪᓗ ᐅᑭᐅᖅᑕᖅᑑᑉ 
ᐆᒪᔪᖏᑦ, ᐊᒻᒪᓗ ᐊᐅᔭᒃᑯᑦ ᓄᓇᖓ ᐱᕈᖅᑐᖃᕐᓂᐊᓗᐊ 
ᑕᑯᔭᐅᒍᒪᔾᔪᑎᒋᓪᓗᐊᖃᑦᑕᕐᒥᔭᖓ. ᖃᐅᔨᒋᐊᕐᓗᑎᑦ ᒥᕐᖑᐃᓯᖅᕕᒃ 
ᑲᓇᑕᒥ ᐊᓪᓚᒡᕕᐊᓂᒃ ᒥᑦᑎᒪᑕᓕᒻᒥ ᑐᑭᓯᒋᐊᒃᑲᓂᕐᓗᑎᑦ.   

ᑐᐱᖅᓯᒪᓂᖅ

ᓇᒻᒪᓪᓗᓂ ᑐᐱᖅᓯᒪᖃᑦᑕᕐᓂᖅ ᐃᓚᒋᕚ ᓯᕐᒥᓕᐅᑉ. ᓇᒻᒪᑦᑎᓄᑦ 
ᐱᔪᓐᓇᐅᑎ, ᑎᑎᕋᖅᓯᒪᔭᕆᐊᖃᕐᓂᖅ ᐊᒻᒪᓗ ᓇᓗᓇᐃᔭᐅᔾᔨᓂᕐᒥᒃ 
ᐊᑐᕆᐊᖃᑉᐳᑦ. ᑐᐱᖅᓯᒪᔭᖅᑐᑦᑐᑦ ᓇᔅᓴᕆᐊᓖᑦ ᓱᐴᔫᓂᒃ ᐊᒻᒪᓗ 
ᐅᖅᓱᒃᓴᖓᓂᒃ, ᐃᑯᐊᓚᑎᑦᑎᔭᕆᐊᖃᖏᒻᒪᑕ. ᓂᐅᕕᖅᑕᐅᒍᓐᓇᖅᑐᑦ 
ᐅᖅᓱᒃᓴᖏᑦ ᒥᑦᑎᒪᑕᓕᒃᒥᑦ ᐅᕝᕙᓘᓐᓃᑦ ᐃᒃᐱᐊᕐᔪᒻᒥᒃ. 

ᐆᒪᔪᓂᒃ ᑕᐅᑐᓐᓂᖅ  

ᖁᐸᓄᐊᓂᒃ ᑕᐅᑐᖃᑦᑕᖅᑏᑦ 
ᐊᓕᐊᓇᐃᒍᓱᒃᑲᔭᖅᑐᑦ 
ᑎᒻᒥᐊᖃᕐᓂᖓᓂᒃ ᐊᒻᒪᓗ 
ᐊᑦᔨᒌᖏᑦᑐᓂᒃ ᓯᕐᒥᓕᕐᒥ. ᑕᒪᒃᑯᓄᖓ  
ᑕᐅᑐᑦᑕᐅᒍᒪᓂᖅᐹᖑᖃᑦᑕᖅᑐᓄᑦ ᐆᒪᔪᓂᒃ 
ᐊᐅᓚᕈᔾᔨᔨᖃᕆᐊᖃᑦᑐᑦ, ᐅᐱᙵᓵᒃᑯᑦ 

ᓯᓈᖓᓄᑦ   ᐳᓚᕋᑏᑦ ᑕᑯᒍᓐᓇᖅᑐᑎᒃ ᐊᓪᓚᙳᐊᓕᓐᓂᒃ ᐊᒻᒪᓗ 
ᖃᑯᖅᑕᓂᒃ ᕿᓚᓗᒐᕐᓂᒃ, ᓇᑦᑎᓂᒃ, ᓇᓄᕐᓂᒃ ᐊᒻᒪᓗ ᐊᒥᓱᓂᒃ ᑎᒻᒥᐊᓂᒃ. 

ᓯᐊᕐᕆᔮᕆᐊᖅᑐᖅᑏᑦ

ᐅᐱᙵᓵᒃᑯᑦ (ᐱᔅᓴᓕᖅᑎᓪᓗᒍ ᒫᑦᓯ 
ᒪᐅᖓ ᔫᓂ ᐱᒋᐊᓕᕋᑖᕐᓂᖓᓄᑦ) 
ᐱᐅᓂᖅᐹᖑᕗᖅ 
ᓯᐊᕐᕆᔮᕆᐊᖅᑐᖃᑦᑕᖅᑐᓄᑦ 
ᓯᕐᒥᓕᒻᒥ ᐱᓗᐊᖅᑐᒥᒃ ᓴᓐᓂᕈᑎᒥ. 
ᖃᐅᔨᒋᐊᕐᓗᑎᑦ ᒥᕐᖑᐃᓯᖅᕕᒃᑯᑦ 
ᑲᓇᑕᒥ ᐊᓪᓚᒡᕕᐊᓄᑦ 
ᑐᑭᓯᑎᑕᐅᒃᑲᓂᕐᓂᐊᕐᕋᕕᑦ. 

ᐊᑦᑕᓇᐃᖅᓯᒪᓂᕐᒧᑦ ᐃᓱᒪᖅᓴᖅᓯᐅᕈᑎᖃᕐᓂᖅ  
ᐳᓚᕋᑏᑦ ᒥᕐᖑᐃᓯᖅᕕᒃᑰᕆᐊᖅᑐᑦᑐᑦ ᓈᒻᒪᑦᑐᓂᒃ 
ᐊᐅᓚᖅᓯᒪᔪᖅᓯᐅᑎᖃᕆᐊᓖᑦ, ᐃᒻᒥᓂᒃ ᐱᔪᓐᓇᑎᐊᕐᓗᑎᒃ 
ᐊᒻᒪᓗ ᑲᒪᒍᓐᓇᑎᐊᕐᓗᑎᒃ ᐋᓐᓂᖅᑐᖃᑉᐸᑦ ᐅᕝᕙᓘᓐᓃᑦ 
ᐆᒪᔪᓄᑦ ᖃᓄᐃᑕᐅᔪᖃᕐᓂᖅᐸᑦ ᑐᐊᕕᓐᓇᖅᑐᖃᕐᓗᓂ. 
ᐊᒥᓱᑎᒍᑦ ᐅᓗᕆᐊᓇᖅᑐᖅᓯᐅᑐᐃᓐᓇᕆᐊᖃᒻᒪᑕ – ᓇᓄᕐᓂᒃ 
ᑕᒪᑐᒧᖓᓗ  ᓂᓪᓚᓱᒃᑐᒻᒪᕆᐅᕐᓂᖓᓄᑦ ᐊᒻᒪᓗ ᐱᖅᓯᓲᖑᓂᖓᓄᑦ. 
ᒥᕐᖑᐃᓯᖅᕕᒻᒦᑎᓪᓗᑎᑦ ᐊᒥᓲᖏᑦᑐᓂᒃ ᐊᓯᓐᓂᒃ ᐳᓚᕋᑎᓂᒃ 
ᐊᖅᑯᓵᖅᓯᖃᑦᑕᑐᐃᓐᓇᕆᐊᖃᑉᐳᑎᑦ.  
 
ᕿᓂᖅᑏᑦ ᐊᒻᒪᓗ ᐸᔅᓴᐃᔩᑦ ᐱᓕᕆᓂᖏᑦ, ᐊᒻᒪᓗ ᐊᑯᓂᕈᓗᒃ 
ᓄᖅᑲᖓᔾᔪᑎᖃᑐᐃᓐᓇᕆᐊᖃᑦᑐᑎᒃ ᓯᓚ ᐱᑦᔪᑎᒋᓗᒍ ᐊᒻᒪᓗ 
ᖃᖓᑕᓲᒥᒃ ᐊᑐᐃᓐᓇᖃᖏᓐᓂᖏᓐᓄᑦ. ᐅᑦᔨᓱᑦᑎᐊᕐᕆᑦ ᐃᓕᓐᓂᒃ 
ᐅᓗᕆᐊᓇᖅᑐᒦᖁᓇᑎᑦ. ᓇᔅᓴᖁᔨᒐᓗᐊᖅᐳᒍᑦ ᖃᖓᑦᑕᖅᑎᑕᐅᓯᒪᔪᒃᑯᑦ 
ᓯᓚᓯᐅᑎᒥᒃ ᐊᒻᒪᓗ ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᒥᒃ. ᓯᕐᒥᓕᐅᑉ 
ᒥᕐᖑᐃᓯᖅᕕᖃᕝᕕᖓ ᐃᓗᐊᓃᒻᒪᑦ ᒪᕐᕉᓐᓄᑦ ᖃᖓᑦᑕᖅᑎᑕᐅᓯᒪᔪᓄᑦ 
ᐅᖄᒪᐅᑎᓄᑦ ᐊᑐᒐᒃᓴᐅᔪᓂᒃ, ᑕᐃᒪᐃᒻᒪᑦ ᒥᕐᖑᐃᓯᖅᕕᓕᕆᔨᒃᑯᑦ 

ᑐᓴᖅᕕᒋᕙᒌᒃᑭᑦ 
ᓇᓕᐊᒃ ᐅᖄᓚᐅᑎ 
ᐊᑐᕈᓐᓇᕋᔭᕐᒪᖔᖅᐱᐅᒃ 
ᒥᕐᖑᐃᓯᖅᕕᒻᒧᑦ 
ᐸᕐᓇᑎᓪᓗᑎᑦ. ᖁᑦᑎᑦᑐᒥ 
ᑐᓴᐅᒪᖃᑦᑕᐅᑎᓂᖅ 
ᐊᑦᔨᒌᖏᑐᓐᓇᖅᐳᖅ. 

ᐱᔪᓐᓇᕐᓃᑦ 
ᒪᓕᓪᓗᒍ ᑯᒃᓴᓱᒃᑯᕕᑦ, 
ᐃᓱᒪᔅᓴᖅᓯᐅᕋᔭᕋᕕᑦ 
ᐳᓛᕿᐊᕆᐊᔅᓴᖅ 
ᐃᑲᔪᖅᑎᖃᓪᓗᑎᒃ 
ᒥᕐᖑᐃᓯᖅᕕᓕᕆᔨᒥᒃ 
ᐅᕝᕙᓘᓐᓃᑦ 

ᐊᐅᓚᐅᔾᔨᔨᒥᒃ. ᖃᐅᔨᒋᐊᖅᕕᒋᓗᒋᑦ ᐸᖕᓂᖅᑑᒥ ᒥᕐᖑᐃᓯᖅᕕᒃᑯᑦ 
ᐊᓪᓚᒡᕕᐊ ᑎᑎᕋᖅᓯᒪᔪᖁᑎᖏᓐᓂᑦ ᐊᔪᙱᔾᔪᑎᖃᑦᑐᓂᒃ ᐊᐅᓚᕈᔾᔨᔨᓂᑦ. 

ᒪᑐᐃᖓᓂᖓ 

ᐳᓚᕋᖃᑦᑕᖁᔭᐅᒐᓗᐊᖅᐳᑦ ᐅᐱᙵᓵᒃᑯᑦ (ᐱᔅᓴᓕᖅᑎᓪᓗᒍ 
ᐃᐳᕈ ᔫᓂ ᐱᒋᐊᓕᕋᑖᕐᓂᖓᓄᑦ) ᐅᕝᕙᓘᓐᓃᑦ ᐊᐅᔭᒃᑯᑦ (ᔪᓚᐃ 
ᐱᔅᓴᓕᖅᑎᓪᓗᒍ ᓯᑎᐱᕆ ᐱᒋᐊᓕᕋᑖᕐᓂᖓᓄᑦ). ᐅᐱᙵᓵᒃᑯᑦ 
ᓯᑯᐃᔭᓕᖅᑎᓪᓗᒍ ᐅᐸᒐᒃᓴᐅᒍᓐᓃᖃᑦᑕᖅᑐᖅ ᒥᕐᖑᐃᓯᖅᕕᒃ 
(ᔫᓂ ᕿᑎᖏᓐᓃᓕᖅᑎᓪᓗᒍ ᔪᓚᐃ ᐱᒋᐊᓕᕋᑖᕐᓂᖓᓄᑦ) 
ᐊᒻᒪᓗ ᐅᑭᐊᒃᓵᒃᑯᑦ ᓯᑯᓇᓱᓕᖅᑎᓪᓗᒍ (ᐊᒃᑐᐱᕆ 
ᕿᑎᖏᓐᓂ ᐱᒋᐊᓕᕋᑖᕐᓂᖏᓐᓄᑦ ᓄᕕᐱᕆ). ᐅᑭᐅᒃᑯᓪᓗ 
ᐳᓚᕋᕝᕕᐅᖁᔭᐅᖏᑦᑑᒐᓗᐊᖅ (ᑎᓯᐱᕆ ᑎᑭᓪᓗᒍ ᕕᕝᕗᐊᓕ), 
ᐅᐸᒐᔅᓴᐅᒐᓗᐊᖅᑎᓪᓗᒍ. 

ᒥᕐᖑᐃᓯᖅᕕᒃᑯᑦ ᐊᓪᓚᒡᕕᐊᑕ ᐃᑲᕐᕋᖏᑦ ᐊᒻᒪᓗ 
ᐅᖄᓚᐅᑎᖏᑦ 

ᒥᑦᑎᒪᑕᓕᒃ

ᓇᒡᒐᔾᔭᐅᒥᑦ-ᐅᓪᓗᑐᐃᓐᓇᕐᒧᑦ....8:30 - 12:00 ᐅᓪᓛᒃᑯᑦ 1:00 - 5:00 
ᐅᓐᓄᓴᒃᑯᑦ. ᑐᑭᓯᒋᐊᕈᒪᔪᓄᑦ ᐊᒻᒪᓗ ᓇᓗᓇᐃᔭᐅᔾᔨᓂᕐᒧᑦ.
ᐅᖄᓚᐅᑎᖓ (867) 899-8092.

ᒥᕐᖑᐃᓯᖅᕕᒻᒧᑦ ᐃᓯᕈᑎᑦ
ᓄᓇᓖᑦ ᓯᓚᑖᓄᑦ ᐊᑭᖏᑦ  2004/05  ᓯᕗᓂᑦᑎᓐᓄᑦ ᐊᕐᕌᒍᐃᑦ -  ᐊᓯᔾᔨᓛᖅᑐᑦ

ᐅᓪᓗᖅ ᐊᑕᐅᓯᕐᒧᑦ ..........    $15.00

ᐊᕐᕌᒍᑕᒫᖅᓯᐅᑦ   ............   $100.00

ᐊᑭᓕᒫᑦ ᐱᖃᓯᐅᔾᔨᔪᑦ ᑖᒃᓯᔭᕈᑎᓂᒃ ᐊᒻᒪᓗ ᐊᓯᔾᔨᕈᓐᓇᖅᑐᑎᒃ. 

ᑐᐱᖅᓯᒪᓂᖅ 
ᓄᓇᓖᑦ ᓯᓚᑖᓂ ᑐᐱᖅᓯᒪᓂᕐᒧᑦ ᑭᓯᐊᓂ (ᐱᖃᓯᐅᑎᓯᒪᔪᖅ 
ᒥᕐᖑᐃᓯᖅᕕᒻᒧᑦ ᐃᓯᕐᓗᓂ ᐊᑭᖏᓐᓄᑦ)

ᐊᑭᓖᓂᖅ
ᐊᐅᑦᑕᔫᑦ ᕕᓴ ᐊᒻᒪᓗ ᒫᔅᑐᑲᑦ, ᑮᓇᐅᔭᓪᓚᑦᑖᑎᒍᑦ 
ᓯᒃᑭᑯᓪᓘᓐᓃᑦ.  

ᐅᒃᑯᓯᒃᓴᓕᒃ ᒥᕐᖑᐃᓯᖅᕕᒃ ᑲᓇᑕᒥ
ᐅᒃᑯᓯᒃᓴᓕᒃ ᒥᕐᖑᐃᓯᖅᕕᕈᑦᑎᑕᐅᕋᑖᕐᓂᑰᕗᖅ ᐊᒻᒪᓗ 
ᓴᖅᑭᑕᐅᓂᖓᓄᑦ ᐊᖏᕈᑎ ᐊᑎᓕᐅᖅᑕᐅᓚᐅᖅᑐᓂ ᐋᒌᓯ 23-
ᒥ, 2003. ᐱᒋᐊᕐᓗᓂ ᔮᓄᐊᓕ 2005-ᒥᑦ, ᒥᕐᖑᐃᓯᖅᕕᒃᑯᑦ 
ᐊᓪᓚᒡᕕᒃᓴᖓ ᓴᓇᔭᐅᔪᒫᓐᓂᐊᖅᐳᖅ. ᒥᕐᖑᐃᓯᖅᕕᒃᑯᑦ 
ᐊᓪᓚᒡᕕᖓᑕ ᐃᖅᑲᓇᐃᔭᖅᑎᔅᓴᖏᓐᓂᒃ ᐱᕙᓪᓕᐊᓕᖅᑐᑦ. 
ᖃᐅᔨᒋᐊᕐᓗᑎᑦ ᓄᓇᕗᒻᒥ ᐱᓕᕆᔩᑦ ᐊᕕᑦᑐᖅᓯᒪᔪᑦ ᐊᓪᓚᒡᕕᐊᓄᑦ 
ᒫᓐᓇᓕᓴᕐᓂᒃ ᑐᑭᓯᓂᐊᕐᕋᕕᑦ ᒥᕐᖑᐃᓯᖅᕕᐅᑉ ᒥᒃᓵᓄᑦ ᐊᒻᒪᓗ 
ᖃᓄᖅ ᐅᐸᑦᑕᐅᒍᓐᓇᕐᒪᖔᖅ. 

ᒥᕐᖑᐃᓯᖅᕕᒃᑯᑦ ᑲᓇᑕᒥ – ᓄᓇᕗᒻᒥ ᐱᓕᕆᔩᑦ 
ᐊᕕᑦᑐᖅᓯᒪᔪᑦ 
ᑎᑎᖅᑲᒃᑯᕕᖓ 278
ᐃᖃᓗᐃᑦ, ᓄᓇᕗᑦ
XOA OHO
ᐅᖄᓚᐅᑎᖓ: 867-975-4673
ᓱᒃᑲᔪᒃᑯᑦ: 867- 975-4674

ᑲᓇᑕᒥ ᐃᑦᑕᕐᓂᓴᖃᕝᕖᑦ ᓄᓇᐃᑦ 

National Historic Sites Map

ᑲᓇᑕᒥ ᐃᑦᑕᕐᓂᓴᖃᕝᕖᑦ ᓄᓇᐃᑦ 11-ᐸᖑᕗᑦ ᐃᓗᐊᓂ ᓄᓇᕗᑦ. 
ᒥᕐᖑᐃᓯᖅᕕᒃᑯᑦ ᑖᒃᑯᓂᖓ ᓄᓇᓂᒃ ᐊᐅᓚᑦᑎᓚᑦᑖᖏᑦᑐᑦ. 
ᐅᑯᐊᖑᕗᑦ ᐃᑦᑕᕐᓂᓴᖃᕝᕖᑦ ᓄᓇᐃᑦ ᓄᓇᕗᒻᒥ: 

 • ᐊᕐᕕᐊᑦᔪᐊᖅ (Sentry Island) ᐊᒻᒪᓗ ᕿᑭᖅᑕᕐᔪᐊᖅ, 
ᐊᕐᕕᐊᑦ: ᐃᓄᓐᓄᑦ ᐊᐅᔭᒃᑯᑦ ᓇᔪᖅᑕᐅᖃᑦᑕᖅᑐᑦ 
ᐅᐊᑦᑎᐊᕈrᓂᓴᓕᒻᒪᕆᐊᓗᓐᓂᒃ ᐱᖁᑎᖃᕐᑐᓂ 
(ᐋᖅᑭᒃᑕᐅᓚᐅᖅᑐᖅ (ᐋᖅᑭᒃᑕᐅᓚᐅᖅᑐᖅ 1995-ᒥ); 
ᑲᒪᒋᔭᐅᔪᖅ ᐊᕐᕕᐊᑦ ᐅᐊᑦᑎᐊᕈrᓂᓴᐃᑦ ᑲᑎᒪᔨᖏᓐᓄᑦ;

 • ᐅᑭᐊᔅᓵᒃᑯᑦ ᑐᒃᑐᓄᑦ ᐃᑳᖅᕕᒃ, ᓴᖅᕙᖅᑑᒥ, ᖃᒪᓂᕐᑐᐊᖅ: 
ᐅᑭᐊᒃᓵᒃᑯᑦ ᑐᒃᑐᓕᐊᖅᕕᒃ ᐱᒻᒪᕆᐅᓂᖃrᑐᓂᒃ ᐅᐊᑦᑎᐊᕈᒻᒪᕆᒃ    
ᐃᓅᓇᓱᐊᖃᑦᑕᕐᓂᕆᓚᐅᖅᑕᖏᓐᓄᑦ ᓄᓇᖅᐸᓯᒻᒥᐅᑕᓄᑦ 
ᐃᓄᓐᓄᑦ, (ᐋᖅᑭᒃᑕᐅᓚᐅᖅᑐᖅ 1995-ᒥ); ᑲᒪᒋᔭᐅᔪᖅ 
ᕼᐋᒻᓚᒃᑯᖏᓐᓂᑦ ᖃᒪᓂᖅᑐᐊᑉ; 

 •   ᕿᑭᖅᑕᓐ ᐊᕐᕝᕙᒐᓱᐊᖅᕕᐅᕙᑦᑐᒥᓂᒃ, ᕿᑭᖅᑕᒥ: 
ᓄᓇᖃᖅᑳᖅᓯᒪᔪᑦ ᐊᒻᒪᓗ ᑕᕆᐅᑉ ᐊᑭᐊᓃᖔᖅᓯᒪᔪᑦ 
ᐊᕐᕝᕙᒐᓱᕝᕕᒥᓂᖓ (ᐋᖅᑭᒃᑕᐅᓚᐅᖅᑐᖅ 1985-ᒥ);   

 • ᐅᒪᓇᕐᔪᐊᕐᒥ ᐊᕐᕝᕙᒐᓱᒃᕕᐅᕙᑦᑐᒥᓂᖅ, ᐆᒪᓇᕐᔪᐊᖅ:      
ᓄᓇᖃᖅᑳᖅᓯᒪᔪᑦ ᐊᒻᒪᓗ ᑕᕆᐅᑉ ᐊᑭᐅᓃᖔᖅᓯᒪᔪᓄᑦ     
ᐊᕐᕝᕙᒐᓱᒃᕕᒥᓂᖅ (ᐋᖅᑭᒃᑕᐅᓚᐅᖅᑐᖅ 1985);

 • ᐃᓗᕕᐊᓗᐃᑦ, ᐃᓗᕕᐊᓗᐃᑦ ᕿᑭᖅᑕᖓᓂ ᐊᒻᒪᓗ 
ᓴᓂᓕᖏᑦ: ᐊᒃᑐᐊᓂᖃᑦᑐᑦ 1900-ᓚᖏᓐᓂ ᐅᑭᐅᖅᑕᖅᑐᒥ 
ᕿᓂᖅᑐᖃᖃᑦᑕᑎᓪᓗᒍ (ᐋᖅᑭᒃᑕᐅᓚᐅᖅᑐᖅ 1993-ᒥ); ᐅᔭᕋᐃᑦ    
(Beechey Island);

 •  Cape Riley (ᑕᓪᓗᕈᑎ);

 • ᕗᕌᓐᑭᓕᓐᑯᑦ ᐅᑭᐊᓪᓕᕕᒥᓂᖏᑦ (ᐃᓗᕕᐊᓗᓐᓂ);

 • Northumberland-ᑯᑦ ᐃᓪᓗᖓ (ᐃᓗᕕᐊᓗᓐᓂ);

 • ᐅᒥᐊᖅᔪᐊᒥᓂᖅ (ᓂᒋᖅᐸᓯᐊᓂ ᓯᔾᔭᖓᑕ ᐃᓗᕕᐊᓗᓐᓂ);

 • ᖁᓪᓗᖅᑐᑦ, ᖃᓂᒋᔮᓂ ᖁᓪᓗᖅᑑᑉ:ᐊᖑᓇᓱᒃᕕᐅᖃᑦᑕᖅᑐᒥᓂᖅ 
ᐊᒻᒪᓗ ᐃᖃᓗᒐᓱᒃᕕᐅᖃᑦᑕᖅᑐᓂ (ᐋᖅᑭᒃᑕᐅᓚᐅᖅᑐᖅ      
1978- ᒥ);

 • ᐃᓪᓗᓕᒃᒥ ᓄᓇᖃᕐᕕᐅᕙᑦᑐᒥᓃᑦ, ᐃᓪᓗᓕᒃ ᕿᑭᖅᑕᖓᓂ: 
ᐃᑦᑕᕐᓂᓴᖅᑕᖃᑦᑐᖅ ᑕᐃᒪᙵᓂᒃ 2000 BC – AD 1000 
(ᐋᖅᑭᒃᑕᐅᓚᐅᖅᑐᖅ 1978- ᒥ);

  • ᐃᓄᒃᓱᒃ, ᐃᓄᒃᓱ ᓄᕗᐊᓂ: 100-ᓚᖏᓐᓃᑦᑐᑦ ᐃᓄᒃᓱᐃᑦ 
ᐃᓄᒃᓱᓕᐊᖑᓂᑯᐃᑦ (ᐋᖅᑭᒃᑕᐅᓚᐅᖅᑐᖅ 1969-ᒥ, 
ᓇᓗᓇᐃᒃᑯᑎᖅᑕᐅᓪᓗᓂ 1984-ᒥ); 

 • ᖁᓪᓗᕐᓇᓐ ᕿᑭᖅᑕᖅ: ᒫᕐᑎᓐ ᕗᕉᕕᓱ ᓇᔪᒐᒥᓂᖓ ᐊᒻᒪᓗ 
ᓴᕕᕋᔭᒥᒃ ᐊᐅᑦᑎᑦᑎᕕᐅᕙᑦᑐᒥᓂᖅ; 

 • ᐳᐊᕐᑦ ᕆᕕᐅᔾ, Port Refuge, ᑕᓪᓗᕈᑎ: 
ᓄᓇᒋᔭᐅᖃᑦᑕᕐᓂᑯᒥᓂᖅ, ᓂᐅᕐᕈᑎᖃᖃᑦᑕᑎᓪᓗᒋᑦ 
ᓄᓇᒋᔭᐅᖃᑦᑕᖅᑐᒥᓂᖅ, ᖃᓪᓗᓈᓂᓪᓗ ᓄᐊᕐᔅᓂᒃ 
ᑕᐅᖅᓰᖃᑎᖃᑉᐸᑦᑐᑎᒃ (ᐋᖅᑭᒃᑕᐅᓚᐅᖅᑐᖅ 1978-ᒥ); 

    • ᑎᐅᕈ ᐊᒻᒪᓗ ᐊᒻᒪᓗ ᓇᓗᓇᐃᖅᑕᐅᖏᑦᑐᖅ ᓱᓕ : ᕗᕌᓐᑭᓕᓐ 
ᐅᒥᐊᖅᔪᐊᒥᓂᖏᑦ ᑭᖑᓪᓕᖅᐹᒥ ᐊᐅᓪᓚᕐᓂᖃᑦᑎᓪᓗᒍ, 1845 
(ᐋᖅᑭᒃᑕᐅᓚᐅᖅᑐᖅ 1992- ᒥ). 

ᐅᕙᑦᑎᓐᓄᑦ ᖃᐅᔨᒋᐊᕈᓐᓇᖅᑐᑎᑦ 

ᒥᕐᖑᐃᓯᖅᕕᒃ ᑲᓇᑕᒥ – ᓄᓇᕗᒻᒥ ᐱᓕᕆᔩᑦ ᐊᕕᒃᑐᖅᓯᒪᔪᑦ 
ᐊᒻᒪᓗ ᐅᒃᑯᓯᒃᓴᓕᒃ ᒥᕐᖑᐃᓯᖅᕕᒃ ᑲᓇᑕᒥ 
ᑎᑎᖅᑲᒃᑯᕕᖓ 278
ᐃᖃᓗᐃᑦ, ᓄᓇᕗᑦ
XOA OHO
ᐅᖄᓚᐅᑎᖓ (867) 975-4673
ᓱᒃᑲᔪᒃᑯᑦ (867) 975-4674

ᐊᐅᔪᐃᑦᑐᖅ ᒥᕐᖑᐃᓯᖅᕕᒃ
ᑎᑎᖅᑲᒃᑯᕕᖓ  353
ᐸᖕᓂᕐtuuq, ᓄᓇᕗᑦ
XOA ORO
ᐅᖄᓚᐅᑎᖓ (867) 473-2500
ᓱᒃᑲᔪᒃᑯᑦ (867) 473-8612 
ᖃᕋᓴᐅᔭᒃᑯᑦ ᑐᕌᕈᑎᖓ:  
Nunavut.info@pc.gc.ca 
ᖃᕋᓴᐅᔭᒃᑯᑦ: www.pc.gc.ca

ᖁᑦᑎᓂᖅᐹᖅ ᒥᕐᖑᐃᓯᖅᕕᒃ
ᑎᑎᖅᑲᒃᑯᕕᖓ  353
ᐸᖕᓂᕐtuuq, ᓄᓇᕗᑦ
XOA ORO
ᐅᖄᓚᐅᑎᖓ (867) 473-2500
ᓱᒃᑲᔪᒃᑯᑦ (867) 473-8612
ᖃᕋᓴᐅᔭᒃᑯᑦ ᑐᕌᕈᑎᖓ: 
Nunavut.info@pc.gc.ca 
ᖃᕋᓴᐅᔭᒃᑯᑦ: www.pc.gc.ca

ᓯᕐᒥᓕᒃ ᒥᕐᖑᐃᓯᖅᕕᒃ
ᑎᑎᖅᑲᒃᑯᕕᖓ  300
Pond Inlet, ᓄᓇᕗᑦ
XOA OSO
ᐅᖄᓚᐅᑎᖓ (867) 899-8092
ᓱᒃᑲᔪᒃᑯᑦ (867) 899-8104
ᖃᕋᓴᐅᔭᒃᑯᑦ ᑐᕌᕈᑎᖓ: 
Sirmilik.info@pc.gc.ca 
ᖃᕋᓴᐅᔭᒃᑯᑦ: www.pc.gc.ca






